
 { ހިތަދޫ އުތުރު ދާއރިާގެ މެންބރަު މޙުައމްަދު އަސްލމަް؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ކޮމިޓީގެ   ބެހޭ  ޚިދުމަތްތަކާ  ސަލާމަތީ  އަޅުގަނޑުމެންގެ   15`.  ފަށާނަން.  އަޅުގަނޑު  ބއަްދަލވުުން  ވަނަ 

ލިބވިަޑައިގެންފައިވާނެ. ދެން އަޅުގަނޑުމެންނަށް   ބޭފުޅުންނަށް  ތި  ދިގު އެޖެންޑާއެއް  ބއަްދަލުވުމަށް ވަރަށް  މއިަދުގެ 

އައިޓަ އެޖެންޑާގެ  ވަރަކުން  ނިމެމުންދާ  ދެން މަސއަްކަތް  ގަސްދުކުރަނީ.  އަޅުގަނޑު  ދާން  ނިންމަމުން  މުތައް 

އެއީ   އެބަވޭ.  ކޮމިޓީގައި  އޮތް  އެބަ  ގާނޫނު  އެއް  އަސްލުގައި  ވެސް  މއިަދު  އަޅުގަނޑުމެންނަށް  އެޖެންޑާގައި 

ގުޅޭގޮތުން   ގާނޫނާ  އެ  ގަސްދުކުރަނީ  އަޅުގަނޑު  އެ  ގާނޫނު.  މިނިވަންކަމުގެ  އެއްވެއުޅުމުގެ  ސުލްޙވަެރިކަމާއެކު 

ނިންމވައަިދެއްވުމަށް.  މއިަދު  ގޮތެއް  ބޭފުޅުން  ތި  ނަމވަެސް  ފޮނވުަން  ކޮމިޓއީަކަށް  ސަބް  ނަމވަެސް،  ކޮމިޓއީަކަށް 

އޭރަށް އޭގެފަހުން ކުރއިަށް ގެންދވެިދާނެތީ. ދެން ބިލެއް އހެެން އޮތުމާއެކު އަޅުގަނޑުމެން ވީހާ ވެސް އަވަހަކަށް އެ  

ނިންމާލަން. ދެން އޭގެ ތަފުސީލަށް އަޅުގަނޑު ދާނަން ފަހުން. ކޮމިޓއީަށް ކުރއިަށް ގެންގޮސް ކޮންމވެެސް ގޮތަކަށް  

ހުށަހެޅިފއަިވާ މއަްސަލަތަކާ ގުޅިގެން އަޅުގަނޑު ހަމަ ތި ބޭފުޅުންގެ މަޢުލޫމާތަށް ޓަކައި މިހާރު އަލަށް މި ކޮމިޓީގައި  

މިހާރު ކޮމިޓީގައި  ގުޅިވަޑައިގަތުމާއެކު  ވެސް  މެންބަރުން  ބއަެއް  އަލަށް  މއަްސަލަތަކާއި    ދެން  ގެންދާ  ކުރިއަށް 

މައްސަލަތަކުގެ މިހާރު ސްޓޭޓަސއްެއް ތި ބޭފުޅުންނަށް ދަންނވަައިލާނަން. އަޅުގަނޑުމެން އަދި ނުނިމިވާ މައްސަލައެއް  

މި  މައްސަލަ.  މަރުގެ  ރަޝީދުގެ  ނަދާލް  ހިމެނޭ  އެބަ  ތެރޭގައި  މައްސަލަތަކުގެ  ލިބިފއަިވާ  ކޮމިޓީއަށް  ގޮތުގައި 

މަރު މއަްސަލައާ   ޖަވާބާއެކު  ލިބިފއަިވާ  އަޅުގަނޑުމެންނަށް  އެންމެފަހުން  ވާނީ  އަޅުގަނޑުމެން  މިހާރު  ގުޅިގެން 

ކޮމިޝަނުން   މަރު  އެއީ  ދެން  ދަނންވަާފަ.  ހޯދަނވްާނެ  އަޅުގަނޑުމެން  އެންމެފަހގުެ ސްޓޭޓަސް  މިހާރު  ކޮމިޝަނުން 

އަ ކަންކަން  ބއަެއް  މަޢުލޫމާތުގައި  ދީފއަިވާ  ކުރިން އަޅުގަނޑުމެންނަށް  ކަމަށް  ގެންދަވާ  ތަޙުޤީޤު  ކުރިއަށް  ދވިެސް 

  10ވިދާޅވުެފައި އޮތީމަ މިހާރުގެ ސްޓޭޓަސްއަކީ ކޮބއަިތޯ. އެއީ އެންމެފަހުން އަޅުގަނޑުމެންނަށް ސިޓީ ލިބިފައި ވަނީ  

ނޑުމެން ގައި. އެހެނވްީމާ، އޭގެފަހުން ވެސް ބައެއް މަސައްކަތްތައް ކުރއިަށް ގޮއްސަ އޮވެދާނެތީވެ އަޅުގަ  2022މޭ  

ގޮތެއް ނިންމާލުމުގެ ކުރިން އެންމެފަހުގެ ސްޓޭޓަސް ހޯދަން އެ މއަްސަލައިގައި ފޮނުވަން. ހަމަ އެހެންމެ ރިޟވްާން  

މި اللهޢަބްދު އަޅުގަނޑުމެން  ދެން  ނިމެންދެން.  ވަކިގޮތެއް  ކޮމިޝަނުން  ތިބީ  އަޅުގަނޑުމެން  ދެން  މައްސަލަ  ގެ 

ގައި އަދި މަރު ކޮމިޝަންގެ ބޭފުޅުންނަށް    2019/9/5 ސަރވިސްއަށް  މއަްސަލައާ ގުޅިގެން ވެސް މޯލްޑވިްސް ޕޮލިސް

ވެސް    8/ 2012/9 އެއީ  ދެން  ނިމިފއަިވޭ.  ޑްރާފްޓް  ފުރަތަމަ  ގުޅޭ  މއަްސަލައާ  އަދި  ބައްދަލުކޮށް  ގައި 

ކަށަވަރުކޮށެ އެކޮޅުން  އެއީ  ޑްރާފްޓް  ލިބުނު  ހިސާބަށް  އަޅުގަނޑުމެންނާ  ނުވޭ  ކަށަވަރެއް  އް  އަޅުގަނޑުމެންނަށް 

ނުދއެްވާ އެއީ ރަސްމީ ރިޕޯޓު ކަމުގައި އަޅުގަނޑުމެންނަށް. ދެން މީގެ ރިޕޯޓު ހދޯަން އޅަުގަނޑުމެން އެދުނީމަ އޭރު 

ވިދާޅވުެފައި އޮތީ ދެން ރިޕޯޓެއް ލިބިފއަިވާ ކަމަށޭ ފާހަގަކުރެވެނީ. ކޮމިޓީގެ މެންބަރަކު ވިދާޅުވީ ލިބިފައި އޮތް ރިޕޯޓޭ.  

ކު އެހެން ވިދާޅުވިޔަސް ކޮމިޓީއަށް ރަސްމީކޮށެއް އޭގައި ރަސްމީ ރިޕޯޓެއް ގޮތުގައި އަދި  އެހެނވްީމާ، ކޮމިޓީގެ މެންބަރަ

ކޮމިޝަންގެ   މަރު  ކަމެއް  ރިޕޯޓު  ރަސްމީ  އެ  ކޮށެއްނުދއެްވާ  އަޅުގަނޑުމެންނަކަށް  ކޮންފޯމެއް  އޭތި  ބޭފުޅުން  އެ 

އެން އަޅުގަނޑުމެން  މިހާރު  އެހެނވްީމާ،  ދެން  ރިޕޯޓަކީ.  އޮތް  ވާނީ ނިކުމެފައި  މިހާރު  ހޯދަން  ސްޓޭޓަސް  މެފަހުގެ 

އެއީ   މަރުޙަލާގައި.  ކޯޓުގެ  މިހރާު  މައްސަލަ  މި  އާދެ!  މައްސަލަ.  މަރުގެ  އަނަސްގެ  އޮތީ  ދެން  ފޮނވުާފަ.  ސިޓީ 

ޝަރީފް މެންބަރު    އިއްޒަތްތެރި  ދާއިރާގެ  މަޑއުްވަރި އެ    އާދަމް  ޝަރީޢަތުގައި  މިހާރު  މއަްސަލައެއް.  ހުށަހެޅއުްވި 

މިހާރު   ދަނީ. ދެން އެހެނވްީމާ، އަޅުގަނޑުމެން  ތަޙުޤީޤު ނިންމާފައި އެ މައްސަލަ ކުރއިަށް  ގުޅޭގޮތުން  މއަްސަލައާ 

އަރވުާނަން.   ތަފުސީލުތައް  އޭގައި  އަޅުގަނޑުމެން  މެންބަރަށް  އިއްޒަތްތެރި  ލިޔުންތކަާއެކު  ހުރި  މީގެ  ލިބިފައި  އަދި 

އޮތުމާއެކު.  މައްސަލަ  އޮތީ ޝަރީޢަތުގައި  ވިދާޅވުެފައި  ކޮމިޝަނުން  މަރު  ހިފެހެއްޓުމަށް  ކަންކަން  ބއަެއް  ތަޙުޤީޤީ 

އެކަމާ  މަޢުލޫމާތު  ހުރި  ހިއްސާކުރވެެން  އަޅުގަނޑުމެންނަށް  އެއްކޮށް  މެންބަރާ  އިއްޒަތްތެރި  އެހެންނަމވަެސް، 

ގަނޑުމެން ކޮމިޓީއަށް ލިބިފއަިވޭ ނޭޝަނަލް ކއަުންޓަރ ޓެރަރޒިަމް ސެންޓަރުން ގުޅޭގޮތުން ހިއްސާކުރާނަން. ދެން އަޅު

ފޮނވުާފއަިވާ އެ ބޭފުޅުންގެ ރިޕޯޓެއް. ދެން މި ރިޕޯޓަށް އަޅުގަނޑުމެންނަށް އެއްވެސް ކޮމެންޓެއް ލިބިފއައެްނުވޭ. ދެން 

އޭގެ ސްޓަޑީއެއް  ބަލާފައި  ވަކިން  ރިޕޯޓެއް  ކޮންމެ  އަޅުގަނޑުމެން  އެހެން  ކޮމިޓީން  ދެން  ނޫންތޯ  ނވުަތަ  ހަދާނެތޯ   

ނިމިފއަެއް ނުއެއް ނެތް. ދެން އެހެންނަމވަެސް، އިއްޒަތްތެރި މެންބަރުން ވަކިގޮތަކަށް ނިންމަވާ ކަމުގައި ވަނީނަމަ، 

ވަނަ އަހަރުގެ ރިޕޯޓެއް. އަޅުގަނޑުމެންނަށް ރިޕޯޓަށް ކޮމިޓީގެ ކޮމެންޓަކަށް ނޫން ޝެއަރކޮށްފައި    2020ދެން އެއީ  

ކޮމިޓީއަށް ރިޕޯޓު. ދެން އެ ރިޕޯޓު އއިޒްަތްތެރި މެންބަރުން ބައްލވަައިލައވްަން ބޭނުންފުޅުވާ    241ތީ އަސްލުގައި  އޮ

ވަނީނަމަ  ކަމުގައި  އޮތް  ކޮމެންޓެއް  ބެއްލވެުމަށްފަހު  ރިޕޯޓު  ވަނީނަމަ  ވާކަމުގައި  ކަމުގައި  ހުރި  މެންބަރަކު 

ންގޮސްދޭނަން. އަދި ކޮމެންޓެއް ނެތް ކަމުގައި ވަނީނަމަ އަޅުގަނޑު  ގެނެސްދެއްވާ. އޭރަށް އަޅުގަނޑު މި ކުރއިަށް ގެ

އެ ރިޕޯޓު ދެން ފއަިލްކުރާނަން. އަފްޣާނިސްތާނުގައި ހިނގަމުންދާ ހަމަނޖުެހުންތަކާ ގުޅިގެން ދވިެހިރއާްޖއެިން އޭގެން  

   اللهމެންބަރު އީވާ ޢަބްދުތްތެރި  އިއްޒަގަލޮޅު އުތުރު ދާއިރާގެ  ސަލާމަތީ ގޮތުން ނުރައްކަލެއް އވޮެދާނެތޯ ބެއްލެވުމަށް  

އެމް.އެން.ޑީ.އެފް  ސާފކުުރުމަށް  މަޢުލޫމާތު  އަޅުގަނޑުމެން  ގުޅޭގޮތުން  މއަްސަލައާ  އޮތީ.  މއަްސަލައެއް  ފޮނވުާފއަިވާ 

އަޅުގަނޑުމެން ސިޓީއެއް ފޮނވުުނު. ރިސްކް އެސެސްމެންޓެއް އެ ބޭފުޅުން ހައްދަވާފައި    8/22/ 2021އަދި ޕޮލިސްގައި  

އެ  ސިޓީފުޅުގައި  ރިސްކު  ފޮނއުްވި  އެންމެފަހުން  އޮތީ  ވިދާޅވުެފައި  ހިއްސާކޮށްދެއްވާނަމޭ  ރިޕޯޓު  މި  ސެސްމެންޓްގެ 

އެމް.އެން.ޑީ.އެފްގެ ފަރާތުން. ދެން އަޅުގަނޑުމެން އަނެއްކާ ވެސް މިހާރު ސިޓީއެއް އެބަ ފޮނުވާލަން އެމް.އެން.ޑީ.އެފް  

އެސެސްމެން ރިސްކް  ކަހަލަ  އއެވްެސް  ޕޮލިހަށް  އަޅުގަނޑުމެން އަދި  އެސެސްމެންޓެއް  އެ  ނަމަ  ހެދިފއަިވާ  ޓެއް 

ކޮމިޓީއާ ހިއްސާކޮށްދެއވްުމަށް. އަދި ހެދިފައި ނެތް ކަމުގއަި ވިޔަސް މި މއަްސަލައާ ގުޅިގެން އެއީ އެމެރިކާ ސިފއަިން  

ކަހަލަ   އެއްވެސް  ސެކިއުރިޓީ  މީގެ  ރއާްޖެއިން  އިތުރަށް  ދެން  ގުޅިގެން  ފޭބުމާ  ނުރައްކަލެއް  އަފްޣާނިސްތާނުން 

ކުރިމަތވިެދާނެތޯ ނވުަތަ ނޫންތޯ އުފެދޭ ސުވާލަށް އެ ބޭފުޅުންގެ ޖަވާބެއް ހޯދުމަށާއި އެއްކޮށް އަޅުގަނޑުމެން ސިޓީ  

މީސްމީޑިއާގައި   ރައީސަށް  މަޖިލީހުގެ  ރައްޔިތުންގެ  އޮތީ  ގޮތުގައި  މއަްސަލއަެއް  ހަވަނަ  އަޅުގަނޑުމެން  ފޮނވުަނީ. 

ޔިތުންގެ މަޖިލީހުގެ ރައީސް ރައީސް މުޙއަްމަދު ނަޝީދު އެނބުރި ރއާްޖެ ވަޑައިގެންފި  އިނޒްާރު ދިން މައްސަލަ. ރައް 

އިންޒާރުދީފައިވާ   މީސްމީޑިއާގައި  ބުނެ،  ކަމަށް  ހަދާލާނެ  ގޮތް  ހެދި  އަބޫޖަހުލަށް  ހަނގުރާމއަިގައި  ބަދުރު  ނަމަ 

ކޮމިޓީއަށް.   ހުށަހެޅިފައިވަނީ  މއަްސަލައެއް  އެގޮތަށް  ހުމައްސަލަ.    މެންބަރު އިއޒްަތްތެރި  ދާއިރާގެ    ޅަނގުހެނވްޭރު 

ލަޠީފް މއަްސަލައިގެ    ޙަސަން  މި  އަދި  އަޅުގަނޑުމެންވާނެ  ގުޅިގެން  މއަްސަލައާ  މި  މއަްސަލައެއް.  ހުށަހެޅއުްވި 

މި   ތެރއެިން  މއަްސަލައިގެ  މި  ސާފުކުރުމަށް  ގޮތް  ދޫކުރވެުނު  ޖަލުން  މީހަކު  ސްޕެސިފިކް  ވަކި  ބއަެއް  ތެރއެިން 

ންބަރުން އެދވިަޑައިގަތީ އެ މައްސަލަ ސާފުކުރުމަށް. ދެން އަޅުގަނޑުމެން ވާނީ މީގެ ކުރީގައި ވެސް އެ  ކޮމިޓީގައި މެ

ފަރާތް ދޫކުރވެުނު ގޮތާއި ގުޅޭގޮތުން ރއަީސް އޮފީހުން މަޢުލޫމާތު ހޯދުމަށް ސިޓއީެއް ފޮނވުާފަ. އަދި ސިޓީގެ ޖަވާބު  

އޮފީހު ރައީސް  އިތުރަށް  އަޅުގަނޑުމެން  އަދި  މަޢުލޫމާތު ނުލިބޭތީ  އެދވިަޑައިގެންނެވި  މެންބަރުން  ކޮމިޓީގެ  މި  ން 

ހޯދުމަށް ސިޓއީެއް އަނެއްކާ ވެސް ފޮނވުަން، ޑްރާފްޓުކުރަން ދަންނަވާފައި މިހާރު ވަނީ ސެކްރެޓޭރިއޭޓުން. ހަތވްަނަ  

ދވިެހިރާ މައްސަލައެއް.  ގެންދާ  ކުރއިަށް  އިސްނަގައިގެން  ކޮމިޓީން  އޮތީ  ގޮތުގައި  ޖަލުތަކުގެ  މއަްސަލައެއްގެ  އްޖޭގެ 

ހާލަތު ދެނެގަތުމަށް ކުރެވޭ މަސއަްކަތް. އަޅުގަނޑުމެން މިއަދުގެ އެޖެންޑާގައި މިހާރު މި މައްސަލަ ވާނީ ހިމަނާފަ. 

އަޅުގަނޑުމެން ސަބް ކޮމިޓީއެއް އެކުލަވައިލާ، ސަބް ކޮމިޓީގެ ފަރާތުން ސަބް ކޮމިޓީން މި ކނަް ކުރއިަށް ގެންދއިުމަށް  

ސަބް އަދި  މަޢުލޫމާތުތައް ނިންމަވާ  ބައެއް  ބޭނުންވި  ވެސް  ފުރަތަމަ  މަޢުލޫމާތުތއަް،  ބއަެއް  ބޭނުންވި  ކޮމިޓީން   

އަޅުގަނޑަށް މަޢުލޫމާތު ލިބިފއަިވާ ގޮތުން ސަބް ކޮމިޓއީަށް ވަނީ ނުލިބިފަ. އެގޮތުން ބޭނުންފުޅުވި މަޢުލޫމާތަކީ މިހރާު  

ކިހި ތަފުސީލާއި  މީސްމީހުންގެ  ތިބި  ވާނުވާގައި  އޮތީ  އަނއެްހެން  ގއޮްސަ  މަރުޙަލާ  ޝަރީޢަތުގެ  އަސްލު  ނއެްތޯ 

އެއްވެސް   އޭގެ  އެހެންނަމވަެސް،  ދެން  ހޯދުމަށް.  މަޢުލޫމާތު  އެ  ފަރާތުން  އޮފީހުގެ  ޖެނެރަލްގެ  ޕްރޮސިކއިުޓަރ 

މަޢުލމޫތާު   އަޅުގަނޑަށް  ކަމަށް  ނުލިބިވާ  ހިސާބަށް  ކޮމިޓީއާ  ތަފުސީލެއް  އެއްވެސް  އޭގެ  ވެސް،  ލިސްޓެއް 

އޮންނާނެ. ލިބިފއަވިަ ނވުެސް  ދެން  މިހާރު  ކޮމިޓީ  އެކުލވަައިލެވުނު  އަޅުގަނޑުމެންނަށް  އޭރު  މިހާރު  ދެން  ނީ. 

އެހެނވްީމާ، އަލަށް މި ދެންނެވީ އައު މެންބަރުން ގުޅިވަޑައިގަތުމއާެކު. އެހެނވްީމާ، އިތުރަށް ކޮމިޓީން އެ މައްސަލަ 

ލަ ނުނިމި  މައްސަލަ  އިތުރުން  އޭގެ  ދެން  ޖަލުތަކަށާއި ދިރާސާކުރާނީތޯ.  ހުރިހާ  އަޅުގަނޑުމެން  ސވްަމުންދާތީވެ 

ޑިޓެންޝަން ސެންޓަރުތަކަށް ކޮމިޓީގެ ފަރާތުން ޒިޔާރަތް ވެސް ކުރެވިފައިވަނީ. މާ ލަސްވަމުންދާތީވެ އަޅުގަނޑުމެން 



 2023 އޮކްޓޫބރަު 18                   ވަނަ ބއަދްަލވުުން 15 ކމޮިޓީގެ   ސަލމާަތީ ޚިދމުަތތްަކާ ބހެޭ

 

 

4 

 

އަލި މއަްޗަށް  ނުކުތާތަކުގެ  ފާހަގަކުރވެުނު  އަޅުގަނޑުމެންނަށް  މިހާރު  އެބަވޭ  ފަރާތުން  އަޅުވައިލާ  ސެކްރެޓޭރިއޭޓުގެ 

ބޭނުންފުޅު   މެންބަރުން  އިއްޒަތްތެރި  އެހެންވީމާ،  އޮތް.  އެބަ  ރިޕޯޓެއް  ޑްރާފްޓް  އެބަވޭ.  ޑްރާފްޓުކުރެވިފައި  ރިޕޯޓެއް 

ރިޕޯޓު   އެ  މައްސަލަ.  އެ  ހިމަނާފއަވިާނެ  މިހާރު  އެޖެންޑާގައި  މއިަދުގެ  އަޅުގަނޑުމެން  ރިޕޯޓާއެކު  އެ  ނަމަ 

ދާނަންތޯ ނވުަތަ އަލުން އެ ރިޕޯޓާއެކު ނވުަތަ އެ އިދާރީމޒޭުން ކުރއަވްާފައި އެވާ  އަޅުގަނޑުމެން ބަލއަިގެން ކުރިއަށް

އެ   ބޭފުޅުން  ތި  ދެން  ގެންދާނީތޯ  ކުރިއަށް  ކޮމިޓީން  ސަބް  އެކުލަވއަިލާ  ކޮމިޓީއެއް  ސަބް  އަލުން  މަސައްކަތާއެކު 

ން ދިޔއަިރު އަޅުގަނޑުމެން ޖަލުތަކުގެ އެޖެންޑާ އައިޓަމުގައި ނިންމަވައިދެއްވާ. ދެން އަޅުގަނޑުމެން ޖަލުތައް ބަލމަު 

ޒިޔާރަތްކޮށް،   ދޫނިދއޫަށް  ކޮމިޝަނުން  ރައިޓްސް  ހއިުމަން  ބަލަމުންދއާިރު  އެކުލަވާލި   21މައްސަލަ  އޭޕްރީލްގައި 

ވެސް  ކަން  އެ  ނިންމާފަ.  ކޮމިޓީން  ވާނީ  ކުރީ  ތެރއެިން  މއަްސަލއަިގެ  އެ  ހަމަ  އަޅުގަނޑުމެން  ވެސް  ރިޕޯޓު 

އޭ ޕޮލިސް އަޅުގަނޑުމެން  ދ.ކުޑަހވުަދޫ  އަދި  ހިމެނުމަށް.  ބަލައި  ވެސް  ކަންކަން  ހުރި  ރިޕޯޓުގައި  ތެރއެިން  ގެ 

ގއަި. އެ ރިޕޯޓު ވެސް އެ    2021ސްޓޭޝަނަށް ކުރި މޮނިޓަރިންގ ޒިޔާރަތް ހަމަ ހއިުމަން ރައިޓްސް ކޮމިޝަނުން  

ޝަނުން މާލެ ޕޮލސިް ކަސްޓޯޑިއަލަށް ކުރި ބއަިގެ ތެރޭގައި ހިމެނުމަށް. އަދި ހަމަ އެހެނމްެ ހއިުމަން ރއަިޓްސް ކޮމި

މޮނިޓަރިންގ ދަތުރުގެ ކުރެއްވި ޒިޔާރަތުގެ ބައި ވެސް ހިމެނުމަށް. އަދި ހއިުމަން ރައިޓްސް ކޮމިޝަނުން ކ.މާފުށި 

އެއީ   ޒިޔާރަތް  މޮނިޓަރިންގ  ކުރި  އަޅުގަނޑުމެންނަށް   2023ޖަނވަަރީ    31ޖަލަށް  ވެސް  ރިޕޯޓުތައް  އެ  ގައި. 

ބޭފުޅުން ލިބިފއަވިުމާއެ  އެ  ތެރޭގައި  ދިރާސގާެ  ކުރާ  ޖުމުލަކޮށް  އަޅުގަނޑުމެން  ގުޅޭގޮތުން  ޖަލާއި  މި  ކު 

އަޅުގަނޑުމެން ނިންމާފއަވިާނެ. އަށވްަނަ މައްސަލއަެއްގެ ގޮތުގައި މި އޮތީ  ފާހަގަކުރައްވާފައިވާ ކަންކަން ހިމެނުމަށް 

މަށް އެދޭ ފަރާތްތައް އާންމުންގެ ތެރއެަށް ދޫކުރުމުގެ  ހަނގުރާމވަެރި ސަރަޙއަްދުތަކުން އެނބުރި ދވިެހިރއާްޖއެަށް އއަު

ނިންމާފއަިވާ  ބޭތިއްބުމަށް  ފަރާތްތައް  އެ  މއުްދަތުގައި  ފުރިހަމަކުރެވޭ  ކަންކަން  ފުރިހަމަކުރަންޖެހޭ  ކުރިން 

ކުރިއަ ޕްރޮސެސް  ފުރިހަމަކުރުމުގެ  ޕްރޮގްރާމް  ރިހެބިލިޓޭޝަން  އިންތޒިާމުތަކާއި  ސެންޓަރުގެ  ށް  ރިހެބިލިޓޭޝަން 

ގެންދއިުމަށް ހަމަޖެހިފއަިވާ ގޮތް ދިރާސާކުރުމަށް ހުށަހެޅިފއަވިާ މއަްސަލައެއް. މި މއަްސަލައާ ގުޅިގެން މިހާރު ހުރިހާ  

އެސް.އޯ.ޕީސްތައް، މަޢުލޫމާތުތައް މިހާރު ކޮމިޓއީަށް ލިބިފައި އެބަވޭ. އެހެނވްީމާ، އަޅުގަނޑު މަންޑއޭަށް މި މއަްސަލަ  

ލި މިހާރު  އޮތީ  އެޖެންޑާކުރާނަން  ގޮތުގައި  މައްސަލައެއްގެ  ނވުވަަނަ  އަލީގައި.  މަޢުލޫމާތުގެ  ކިލޯ   42ބިފއަިވާ 

އަތުލައިގަނވެުނު   އޮޕަރޭޝަނެއްގައި  ހިންގި  ޚިދުމަތުން  ފުލުހުންގެ  ދވިެހި  މއަްސަލަ.  ކިލޯ    42މަސްތވުާތަކެތީގެ 

ސަބަ ގެންގޮސްފއަިވާގޮތުގެ  ކުރއިަށް  ތަޙުޤީޤު  މއަްސަލައިގެ  ދަޢުވާ  މަސްތވުާތަކެތީގެ  މއަްސަލައިގައި  އެ  ބުން 

އެދި   ބައްލަވައިދެއްވުމަށް  ގޮތް  ހިނގާފއަިވާ  މައްސަލަ  އެ  ނިންމާފއަިވާތީ،  ޖެނެރަލް  ޕޮރޮސކިިއުޓަރ  ނުކުރުމަށް 

އިއްޒަތްތެރި  އެކުލަވއަިލާ  ކޮމިޓީއެއް  މެންބަރއެްގެ  ދެ  ވާނީ  އަޅުގަނޑުމެން  މައްސަލަ  މި  މައްސަލަ.  ހުށަހެޅިފއަިވާ 

ޝާމް އަދި އިއޒްަތްތެރި މެންބަރު ޢަލީ ޙުސއަިން ބއަިވެރިވެވަޑައިގަންނަވާ ދެ މެންބަރުންގެ ކޮމިޓީއަކަށް  މެންބަރު އު

ކޮމިޓީގައި   ވެސް  ބޭފުޅުން  ދެ  ޙުސއަިން  ޢަލީ  އަދި  އުޝާމް  މެންބަރު  އިއޒްަތްތެރި  ފޮނވުާފައިވާނެ.  އަޅުގަނޑު 

ވަހަކަށް ގޮތެއް ނިންމަވާ މައި ކޮމިޓއީަށް ގެނެސްދެއްވުމަށް ތިބުމާއެކު އެ ކޮމިޓީން މައްސަލަ އވަަހަށް، ވީހާ ވެސް އަ 

ދަންނވަަން. ދެން އޮތީ ދވިެހި ފުލުހުންގެ ޚިދުމަތުގެ ގާނޫނުގެ ދަށުން އެކުލަވާލަންޖެހޭ ގަވއާިދުތަކާ ގުޅޭ މައްސަލަ.  

އަޅުގަނޑު ގުޅިގެން  މއަްސަލައާ  މި  އެޖެންޑާކޮށްފައި  އަޅުގަނޑުމެން  ވާނީ  މިހާރު  މައްސަލަ  ކުރވެިފައި މި  މެންނަށް 

ހަރުކަށި   އޮތީ  ގޮތުގައި  މއަްސަލައެއް  އެގާރަވަނަ  ސިޓީތަކާއެކު.  މަޢުލޫމާތުގެ  ލިބިފއަިވާ  އަދި  މަސއަްކަތްތަކާއެކު 

ޢަމަލުތއަް  އަނިޔާވެރި  ފިކުރާއި  ހަރުކަށި  ރއާްޖޭގައި  މައްސަލަ.  ހިންގަމުންދާ  ޢަމަލުތައް  އަނިޔާވެރި  ފިކުރާއި 

 ޙައްލުކުރުމަށް ހުށަހަޅާފއަިވާ މައްސަލަ. އުނގޫފާރު ދާއިރާގެ އިއޒްަތްތެރި މުޙއަްމަދު ވަޙީދު.  ގިނވަަމުންދާތީ އެ ކަން

މއަްސަލައާ   މި  އަޅުގަނޑުމެން  އަދި  މަސައްކަތްތަކެއް،  އިތުރު  ކޮމިޓީގެ  ހަމއަެކަނި  ކޮމިޓީއަށް  އަޅުގަނޑުމެން 

އަޅުގަނޑުމެންނަށް   ގެންދަން.  ނުއެއް  ކުރއިަކަށް  ލިބި،    2022ޕްޓެންބަރު  ސެ  5ގުޅޭގޮތުން  ކޮމިޓއީަށް  ގައި 

އަޅުގަނޑުމެންނަށް އިތުރު މަސައްކަތެއް އަދި މިކަމާ ގުޅޭގޮތުން މަޢުލޫމާތު ވެސް އއެްކުރެވިފައެއް ނެތް. އެހެނވްީމާ،  

އޮތީ  އަޅުގަނޑުމެން އެޖެންޑާގައި މި ހިމަނއަިގެން ކުރއިަށް ގެންދާ މައްސަލަ. ބާރވަަނަ މައްސަލއަެއްގެ ގޮތުގައި މި  

ދެކެވަޑައިގެން   ކަމުގައި  ޢަމަލެއް  ފަދަ  ނުރައްކަލއެްވާ  ސެކއިުރިޓީ  ހިންގި  އެއަރޕޯޓުން  އިންޓަރނޭޝަނަލް  ވެލާނާ 

ހުށަހަޅއުވްާފައިވާ މައްސަލަ. އަޅުގަނޑުމެން މި މައްސަލަ   މުޙއަްމަދު ސަޢީދުމެންބަރު  އިއްޒަތްތެރި  މވާަށު ދާއިރާގެ  

ން އަޅުގަނޑުމެން ވާނީ މޯލްޑވިްސް ޕޮލިސް ސަރވިސްގެ ފަރާތުން، ޑިފެންސް ވެސް މިހާރު، މި މއަްސަލައާ ގުޅޭގޮތު

މިނިސްޓްރީގެ ފަރާތުން މަޢލުމޫާތު ހޯދާފަ. އަދި އަޅުގަނޑުމެން އެޖެންޑާކުރާނަން އެ މަޢުލޫމާތުގެ އަލީގައި. ތޭރވަަނަ 

މައްސަލަ ބޭނުންކޮށްފއަިވާ  ބާރުގެ  ހާލަތު ނުބަލާ  އޮތީ  ގޮތުގައި  ހޯދުމަށް މއަްސަލައެއްގެ  ޙައްޤު  މަސްވެރިންގެ  އެއް. 

ވަނަ ދވުަހު އަޑއުުފުލުމަށް ނިކުތުމުން އިހުތިޖޖާުގައި ބއަިވެރިވި ކަނބަލުންގެ    2022އޮކްޓޫބަރު    10އިދިކޮޅު ޕާޓީން  

އެދި   ބައްލަވައިދެއްވުމަށް  އެކަން  ބޭނުންކޮށްފއަިވާތީ،  ބާރު  ނުބއަްދަލު  ހާލަތާއި  ނަގާލާ،  ފަރެސްމާތޮޑާ  ކަރާމާތް 

ހުށަހަޅއުވްާފައިވާ މައްސަލަ. މި މައްސަލަ އަޅުގަނޑުމެން   މެންބަރު ޙުސއަިން މުޙއަްމަދު ލަޠީފް އިއޒްަތްތެރި  އިރާގެ  ދާ

މިހާރު ވާނީ ޕޮލިސް ސަރވިސއްަށް ސިޓީއެއް ޑްރާފްޓްކޮށްފައި މިކަމާ ގުޅޭ ތަފުސީލުތައް ހއޯްދވައަިދެއްވުމަށް. ދެން 

މި ތަފުސީލުތަކާއެކު  އެ  ދަންނވަަން.  އަޅުގަނޑުމެން  ވާހަކަ  އެޖެންޑާކުރާނެ  ލިބޭއިރަށް  ތަފުސީލުތައް  މައްސަލަ   

އޮތީ   ގޮތުގައި  މއަްސަލައެއްގެ  ހިންގި    2022އޮކްޓޫބަރު    24ސާދވަަނަ  ފުލުހުން  ގދ.ހޯޑެއްދޫގައި  ދވުަހު  ވަނަ 

ޢބަްދު ހުރި  ދަށުގައި  ބެލުމުގެ  ފުލުހުންގެ  އިالله އޮޕަރޭޝަނެއްގައި  ފުލުހުންގެ  ނޔިާވީ  ކަމަށް  ރަޝީދު  ހުމާލުން 

ގުޅިގެން  މއަްސަލައާ  މި  މއަްސަލއައެް.  ހުށަހެޅުނު  އެދި  ބައްލވައަިދެއވްުމަށް  އެކަން  ދެކވެަޑައިގަންނވަާތީ 

ހުރި  ލިބިފައި  އަޅުގަނޑުމެންނަށް  އަޕްޑޭޓް،  އަޅުގަނޑުމެންގެ  ވާނެ  ވެސް  މެންބަރަށް  އިއޒްަތްތެރި  އަޅުގަނޑުމެން 

ނވުާފަ. އަދި މި މައްސަލައަކީ ފުލުހުންނާއި އެން.އއަި.ސީ ގުޅިގެން ކުރއިަށް ގެންދާ  މަޢުލޫމާތުގެ އަލީގައި ސިޓީއެއް ފޮ

މައްސަލައަކަށްވާތީވެ، މއަްސަލައިގައި އަޅުގަނޑުމެން މަޑުކޮށްގެން މި ތިބީ އެން.އައި.ސީގެ ފަހުގެ ރިޕޯޓަށް. އަދި އެ  

އަނެއްކާ   އަލުން  އެދި  ހިއްސާކޮށްދިނުމަށް  އަޅުގަނޑުމެންނާ  ވާނީ ރިޕޯޓު  މިހާރު  ސިޓއީެއް  އަޅުގަނޑުމެން  ވެސް 

އެ މއަްސަލައިގެ އެންމެފަހުގެ  ޑްރާފްޓުކޮށްފަ. އަދި ޑިސްޕެޗެއް ނުކުރވެޭދއެްތޯ. އެއީ އަޅުގަނޑު ދަންނވަާނީ މިހާރު 

ގައި  ރިޕޯޓު އަދި ނިމުނުގޮތުގެ ފަހުގެ އަޕްޑޭޓެއް ހޯދުމަށް. ފަނވަަނަ މއަްސަލއަެއް ގޮތުގައި އޮތީ ޗާގޯސް މއަްސަލައި 

ގުޅޭގޮތުން   ސިޓީއާ  ފޮނއުްވި  ބޮޑުވަޒީރަށް  މޮރިޝަސްގެ  އަޙްމަދު ރއަީސުލްޖުމްހޫރިއްޔާ  މެންބަރު  ދާއިރާގެ  މަހިބަދޫ 

ވާނީ ސިޓއީެއް ޑްރާފްޓުކޮށްފަ. އަދި މއިަދު   ޠާރިޤް ހުށަހަޅއުވްާފއަިވާ މައްސަލަ. މި މއަްސަލައާ ގުޅޭގޮތުން މިހާރު 

އޮފީ ރައީސް  ސޯޅވަަނަ  ޑިސްޕެޗްކުރެވޭވަރވުާނެ  އެދި.  ފޮނއުވްއަިދެއްވުމަށް  ކޮމިޓއީަށް  އޮރިޖިނަލް  ސިޓީގެ  އެ  ހަށް 

މއަްސަލައެއް ގޮތުގައި އޮތީ ސީރއިާގެ ރެފއިުޖީ ކޭމްޕްތަކުގައި އުޅެމުންދާ ދވިެހިންނަށް ރއާްޖެ އާދވެޭނެ ގޮތް ނުވުން. 

ން.ސީ.ޓީ.ސީ އަދި އެން.ސީ.އއޯަށް ފޮނުވި  މި މއަްސަލައާ ގުޅޭގޮތުން އަޅުގަނޑު މިނިސްޓްރީ އޮފް ހޯމް އެފއެާޒަށް، އެ

މިހާރު.  ހިމަނާފއަވިާނެ  މައްސަލަ  މި  އެޖެންޑާ  ޖަވާބާއެކު  މި  އަޅުގަނޑުމެން  ލިބިފަ.  އެބަވޭ  ޖަވާބު  ސިޓީގެ 

ދަށުގައި   ބެލުމުގެ  ފުލުހުންގެ  ފައިސަލް  އަބޫބަކުރު  އދ.ފެންފުށި/ރޒޯީވިލާ،  ގޮތުގައި  މއަްސަލައެއްގެ  ސަތާރވަަނަ 

އަމިއްލައަށް މަރވުާން އުޅުނު މއަްސަލއަިގައި ފުލުހުންގެ އިހުމާލއެވްޭތޯ ބެލުން. އަޅުގަނޑުމެން މިހާރު މި  ވަނިކޮށް  

  28މއަްސަލައާ ގުޅިގެން ވާނެ އެން.އައި.ސީއަށް ސިޓީއެއް ޑްރާފްޓުކޮށްފަ. އަޅުގަނޑުމެން މި މއަްސަލައާ ގުޅިގެން  

ތު ހޯދމުަށް މޯލްޑވިްސް ޕޮލިސް ސަރވިސއްަށް ފޮނުވި ސިޓީގެ  ގައި މައްސަލއަާއި ގުޅޭ މަޢުލޫމާ  2022ޑިސެންބަރު  

އަދި    2022ޑިސެންބަރު    29ޖވަާބު   އެޗް.އާރު.ސީ.އެމް  ޕޮލިސް،  ސާފުކުރުމަށް  މަޢުލޫމާތު  ލިބިފއަިވޭ.  ގައި 

ޖވަާބު   ސިޓީގެ  ފޮނުވި  ޚުލާސާ  2023ފެބުރވުަރީ    22އެން.އައި.ސއީަށް  ނިމުނުގޮތުގެ  މައްސަލަ  ލިބިފައިވޭ.   ގައި 

އިން   މޯލްޑވިްސް  ދަ  އޮފް  ކމޮިޝަން  ރައިޓްސް  ހއިުމަން  އެއީ    2023އެޕްރީލް    10ރިޕޯޓު  ފޮނވުާފއަިވޭ.  ގައި 

އެޗް.އާރު.ސީ.އެމް އިން މައްސަލަ ބަލައި ނިންމިގޮތުގެ ރިޕޯޓު. ނެޝަނަލް އިންޓަރގްރިޓީ ކޮމިޝަނުން މއަްސަލއަިގެ  

ލިބުމުން ރިޕޯޓު ކޮމިޓއީަށް  ތަޙުޤީޤީ  މިހާރު ނިންމާފއަވިަނީ. ތަޙުޤީޤު ނިމި،  މައްސަލއަިގެ ރިޕޯޓު ތއަްޔާރުކުރުމަށް   

 ހޯދުމަށް އަދި އަޅުގަނޑުމެންނަށް މި ރިޕޯޓު، އެންމެފަހުގެ އެން.އައި.ސީގެ ރިޕޯޓު ނުލިބޭތީވެ އެން.އައި.ސީގެ ރިޕޯޓު

މައްސައަ މި  އަޅުގަނޑުމެން  ރިޕޯޓާއެކު  އެން.އައި.ސީގެ  އެދިފއަވިަނީ.  މިހާރު  ނިންމުމަށް ޅުގަނޑުމެން  ގޮތެއް  ލަ 

ދަންނވަަން.   ވާހަކަ  ފަރާތްތަކަށް   18އެޖެންޑާކުރާނެ  ބއަެއް  މއަްސަލައިގައި  މަސްތވުާތަކެތީގެ  އޮތީ  ވަނައަށް 

ދެން  ހިމެނޭ.  އެބަ  ވެސް  ނަންތައް  ފަރާތްތަކުގެ  ބައެއް  އޭގެ  ދެން  މައްސަލަ.  ނިންމާފއަިވާ  ދަޢވުާނުކުރުމަށް 

ކަ ދަންނވަާނުލި  ނަން  ޕީ.ޖީ އަޅުގަނޑު  ގުޅޭގޮތުން  މއަްސަލައާ  މި  ވާނީ  އަޅުގަނޑުމެން  މިހާރު  ވިޔަސް  މުގައި 

އޮފީހުގައި އަޅުގަނޑުމެން ސިޓއީަކުން މި ދަންނވަަނީ އެ ފަރާތްތަކަށް ދަޢވުާނުކުރަން ނިންމި ސަބަބުތަކަކީ ކޮބއަިތޯ 

އިވާ އއ.މަތިވެތި/ރިވެލި، ޙަސަން ގައި ގެއްލިފަ  2023ފެބުރުވަރީގައި    1ވަނަ މައްސަލއަަށް އޮތީ    19ދެނެގަތުމަށް.  

އާއި   ހޯދުމުގެ   2023ފެބުރއުަރީ    4ޢަލީ  އިސްމާޢީލް  އާސިރު  މުޙއަްމަދު  ގެއްލިފައިވާ ސ.މަރަދޫ/ގަސްކަރަ،  ގައި 

މަސއަްކަތް ދިވެހި ފުލުހުންގެ ޚިދުމަތުން ކުރިއަށްދާ ގޮތް ބެލުމަށް ހުށަހަޅާފއަިވާ މއަްސަލަ. އެއީ އަޅުގަނޑު އިސްވެ  

މއަްސަލއައެް. ދެން އޮތީ ގެއްލި، ހަމަ ދެ މައްސަލަ އެއްކޮށް އަޅުގަނޑުމެން ކުރިއަށްގެންދަން އޭރު ކޮމިޓީގެ    ހުށަހެޅި

ހުށހަަޅއުވްާފައިވާ ގެއްލިފައިވާ   ފަރާތުން ނިނމްާފއަވިަނީ. މަޑއުވްަރީ ދާއިރާގެ އިއޒްަތްތެރި މެންބަރު އާދަމް ޝަރީފް 

ގައި ގެއްލިފއަިވާ ރިހވިެލި،    2023ފެބުރވުަރީ    1ންދާ މަސއަްކަތާ ގުޅޭ،  ދެ ފަރާތެއް ހޯދުމަށް ފުލުހުން ކުރަމުންގެ

ގެއްލިފައިވާ ސ.މަރަދޫ/ގަސްކަރަ، މުޙއަްމަދު އާސިރު އިސްމާޢީލް ވީނވުީއެއް   4ޙަސަން ޢަލީ އާއި   ފެބުރވުަރީގައި 

މަސަ ކުރއަވްާފއަިވާ  ހޯދުމަށް  ފަރާތްތއަް  އެ  ސަރުކާރުން  މައްސަލަ  ގެއްލިފައިވާ  ލިބިފައިވާ  ނޭނގި  އްކަތާއި 

މއަްސަލައާގުޅޭ   މައްސަލަ.  ހުށަހެޅިފއަިވާ  އެދި  ބަލއަިދިނުމަށް  ގޮންޖެހުންތައް  ކުރިމަތވިަމުންދާ  ކުރިއެރުންތަކާއި 

  7ގައި. އަދި    22މަޢުލޫމާތު ސާފުކުރަން ފުލހުނުްނަށް ފޮނުވި ސިޓީގެ ޖަވާބު ކޮމިޓއީަށް ލިބިފައި އެބަވޭ ފެބުރވުަރީ  

އއެްކުރެވިފަ.  ގައި    2023މާރިޗް   މަޢުލޫމާތު  ގުޅޭގޮތުން  މިކަމާ  ބައްދަލުކޮށް  ފުލުހުންނާ  ވާނީ  އަޅުގަނޑުމެން 

ހުށަހެޅުއްވި  މައްސަލަ  އަލީގައި  މަޢުލޫމާތުގެ  އެއްކުރެވިފައިވާ  މއަްސަލައިގައި  މި  މި  އަޅުގަނޑުމެން  އެހެނވްީމާ، 

ލައިގެ ތަފުސީލު ދިނުމަށްފަހު މައްސަލަ ނިންމައި ފަރާތަށް އަޅުގަނޑުމެން މި އިއޒްަތްތެރި މެންބަރުންނަށް މި މައްސަ

ހިއްސާކުރާނެ ވާހަކަ ދަންނވަަން.   މެންބަރުންނާ  ތަފްސީލު އއިޒްަތްތެރި  ގޮތުގެ  ވަނަ މއަްސަލައެއްގެ    20ނިންމުނު 

ޗީފް  ގުޅޭ.  ރިޓަޔަރމަންޓާ  ޝުހާދުގެ  އަޙްމަދު  ޕޮލިސް  އޮފް  ސުޕްރިންޓެންޑެންޓް  ޗީފް  އޮތީ  ގޮތުގައި 

ންޑެންޓް އޮފް ޕޮލިސް އަޙްމަދު ޝުހާދުގެ ދވިެހި ފުލުހުންގެ ޚިދުމަތުން ޝަރފަވުެރިކަމާއެކު ވަކިވެފައިވާތީ  ސުޕްރިންޓެ

ކަންކަން   ފާހަގަކުރވެިފައިވާ  އަދި  ރިޕޯޓު  އެކުލަވައިލާފައިވާ  ދިރާސާކޮށް  ބޯޑުން  ޕޮލިސް  ހިނގާދިޔަގޮތް  އެކަން 

ސް ބޯޑުން ފޮނވުާފއަިވާ މއަްސަލަ. އަޅުގަނޑު ވާނީ މިހާރު ހިއްސާކުރައްވައި މޯލްޑވިްސް ޕޮލިސް ސަރވިސްގެ ޕޮލި

ދަންނވަާފަ.   އެޖެންޑާކުރަން  މައްސަލަ  އޮތީ،    21މި  މި  ގޮތުގައި  މައްސަލއަެއްގެ  ވަނަ    2023މާރިޗް    20ވަނަ 

މއަްސަލައާ   ގުޅޭގޮތުން  މައްސަލައާ  މި  މައްސަލަ.  ބްރީޗްވި  ސެކިޔުރިޓީ  ރައީސުލްޖުމްހޫރިއްޔާގެ  ގުޅޭ  ދވުަހުގެރޭ 

މާރިޗް   21މަޢުލޫމާތު ސާފުކުރުމަށް ދވިެހި ފުލުހުންގެ ޚިދުމަތަށް މިނސިްޓްރީ އޮފް ޑިފެންސއްަށް ސިޓީ ފޮނުވިފައި  

ގައި. މަޢުލޫމާތު ސާފކުުރަން ދވިެހި ފުލުހުންގެ ޚިދުމަތަށް ފޮނުވި ސިޓީގެ ޖވަާބު ވެސް ލިބިފއަިވޭ. މަޢުލޫމާތު    2023

ސއްަށް ފޮނުވި ސިޓީގެ މއުްދަތު އިތުރުކޮށްދިނުމަށް އެ ފަރާތުން އެދިފައިވޭ. އަދި ސާފުކުރަން މިނިސްޓްރީ އޮފް ޑިފެން

މަޢުލޫމާތު   ބޭނުންވާ  ކޮމިޓއީަށް  ލިބިފއަވިަނީ.  ޖވަާބު  ސިޓީގެ  ފޮނުވި  ޑިފެންސއްަށް  އޮފް  މިނިސްޓްރީ  މަޢުލޫމާތު 

  2023މާރިޗް    29މާގުޅޭ ފަރާތްތަކަށް  ސާފުކުރުމަށް ދވިެހި ފުލުހުނގްެ ޚިދުމަތާއި މިނިސްޓްރީ އޮފް ޑިފެންސްގެ ކަ

ގައި ބއަްދަލވުެފައިވޭ. މިފަދަ ކަމެއް ތަކުރާރުވިޔަނުދިނުމަށް އެޅެންހުރި ފިޔަވަޅުތައް ދެނެގަތުމަށް ދވިެހި ފުލުހުންގެ 

ގައި މިނިސްޓްރީ އޮފް ޑިފެންސްއަށް    2023އެޕްރީލް    2ޚިދުމަތަށާއި މިނިސްޓްރީ އޮފް ޑިފެންސއްަށް ސިޓީ ފޮނުވާ  

  2ގައި ސިޓީ ފޮނވުިފައިވަނީ.    2023އެޕްރީލް    9ނވުާފއަިވާ ސިޓީގެ މއުްދަތު އިތުރުކޮށްދިނުމަށް އެދިފައިވޭ. އަދި  ފޮ

ގައި މިނިސްޓްރީ އޮފް ޑިފެންސއްަށް ފޮނުވި ސިޓީގެ ޖަވާބު ލިބިފއަވިޭ. ކޮމިޓީން އިތުރު މަޢުލޫމާތު    2023އެޕްރީލް  

ޑި އޮފް  މިނިސްޓްރީ  ބޭނުނވްަތީ  ލިޔުމަށް  ސާފުކުރުމަށް  ސިޓީ  ޚިދުމަތުގައި  ފުލުހުންގެ  ދވިެހި  އަދި  ފެންސް 

ކޮމިޓީގެ    2023އެޕްރީލް    25ނިންމާފއަިވޭ   އަޅުގަނޑުމެންނަށް ވަނީ އެ ސިޓީ ނުފޮނުވި ދއެްތޯ.    25ގައި. ދެން 

އެ ވަނީ  އަޅުގަނޑުމެން  ކުރިއަށްނުދިއުމާއެކު  ވެސް  އއެްގޮތަކަށް  ކޮމިޓީ  ފަހުން  އޭގެ  ދެން  ސިޓީ އެޕްރީލްގައި،   

ކޮމިޓީން  ސާފުކުރުމަށް  ޑިފެންސއްިން  އަޅުގަނޑުމެން  ސިޓީ  ފަހުގެ  ގުޅޭގޮތުން  މައްސަލައާ  އެހެނވްީމާ،  ނުފޮނުވި. 

އާދެ!   ފޮނވުަން.  މަޢުލޫމާތާއެކު  އިޤުތިޞާދީ   22ބޭނުންވި  ޚއާްޞަ  ދިވެހިރއާްޖޭގެ  ގޮތުގައި  މައްސަލއަެއްގެ  ވަނަ 

އި ޚއާްޞަ  ދވިެހިރާއްޖޭގެ  ބާރަށް ސަރަޙއަްދާގުޅޭ.  ދިފާޢީ  ދިވެހިރއާްޖޭގެ  ފާހަގަކުރުމަށް  ސަރަޙއަްދު  ޤުތިޞާދީ 

އާދަމް  މެންބަރު  އިއޒްަތްތެރި  ދާއިރާގެ  މަޑުއްވަރީ  އެދި  ބައްލަވއަިދިނުމަށް  ކަން  އެ  ވިދާޅުވެފައިވާތީ  ދަތިކަމަކަށް 

 23ކުރާނަން މި މައްސަލަ.  ޝަރީފް ފޮނއުވްާފައިވާ މައްސަލަ. މި މައްސަލަ އަދި ވަނީ ނުފެށި. އަޅުގަނޑު އެޖެންޑާ

ވަނަ ދވުަހުގެ ރޭ ރައްޔިތުންގެ    2021މޭ    6ވަނަ މއަްސަލައެއްގެ ގޮތުގައި އަޅުގަނޑުމެންނަށް ނޯޓުކުރވެިފައި މއިިނީ  

ރިޕޯޓާގުޅޭ.   ހަމަލާގެ  ދވެުނު  ނަޝީދަށް  މުޙއަްމަދު  ރައީސް  ރައީސް،  ދުވަހު   2021މޭ    6މަޖިލީހުގެ  ވަނަ 

ރަ މަޖިލީހުގެ  ޓެރަރިސްޓް ރައްޔިތުންގެ  ނުރައްކާތެރި  ދިން  އވަަހާރަކޮށްލުމަށް  ނަޝީދު  މުޙއަްމަދު  ރއަީސް  އީސް، 

ހަމަލާއާ ގުޅިގެން ސަލާމަތީ ޚިދުމަތްތަކާ ބެހޭ ކޮމިޓީން ހިންގވަާފައިވާ ޕަލަމަންޓްރީ އިންކުއަރީގެ މަސައްކަތް ނިމުނު 

 ޙައްޤުގެ ގާނޫނުގެ ދަށުން އެދިފައިވާތީ ރިޕޯޓުގައި  ގޮތުގެ ރިޕޯޓު އޮތް ގޮތަށް ހޯދުމަށް މަޢުލޫމާތު ހޯދައި ލިބިގަތުމުގެ

އިދާރއާިން   މަޖިލީހުގެ  ކަނޑައަޅުއްވައިދެއްވުމަށް  ގޮތެއް  ކޮމިޓީން  ގުޅޭގޮތުން  މަޢުލޫމާތުތަކާ  ސއިްރު  ހިމެނިފއަިވާ 

ކުރިއަށް ތަންކޮޅެއް  އެޖެންޑާގެ  އެޖެންޑާކޮށްފަ.  ވާނެ  މިހާރު  އަޅުގަނޑު  މއަްސަލައެއް  މައްސަލަ ފޮނއުވްާފައިވާ  މި   

ނިންމުމަށް   ގޮތެއް  ވާތީ  ވެސް  މަސއަްކަތަކަށް  އިދާރީ  ގޮތެއް  އަޅުގަނޑުމެންނަށް  އޭރުން  އެދެން.  ގެނެސްދެއްވުން 

ވަނަ މައްސަލއަެއްގެ ގޮތުގައި އޮތީ ރައްޔިތުންގެ މަޖިލީހުގެ ރއަީސް ހުންނަވާ ގެކޮޅު ބަދަލވުުމާގުޅޭ.    24ފަސޭހވަާނެ.  

ރަ މަޖިލީހުގެ  ގ.ބޭރުވެލިއަށް  ރައްޔިތުންގެ  މ.މުރއަިދޫގއެިން  ކަމުގައިވާ  ގެކޮޅު  ރަސްމީ  ހުންނަވާ  އީސް 

ހުރިކަން  މައްސަލަތައް  ބޮޑެތި  ގޮތުން  ސެކއިުރިޓީގެ  ގ.ބޭރުވެލިގޭގައި  އަންގާފައިވާތީ  ބަދަލވުވެަޑައިގަންނވަާކަން 

 5ގެންނަވާ ފޮނުއްވާފައިވާ ސިޓީ  ސްޕެޝަލް ޕްރޮޓެކްޝަން ގުރޫޕުން އަންގާފައިވާތީ އެ ކަން ކޮމިޓީގެ ސަމާލުކަމަށް  

ގައި. ދެން އެނގިވަޑައިގަންނވަާނެ ކޮމިޓީ އޭރު މުޅިން ހއުްޓިފައި އޮތީ. ދެން ކަމުގެ ބާވަތުން ވަރަށް   2023ޖުލައި  

މުހިންމުކޮށް އަޅުގަނޑުމެން ބަލާލަންޖެހޭ މައްސަލައަކަށްވާތީ މި މައްސަލަ ވެސް އެޖެންޑާ ކުރއިަށް ގެނެސްދެއވްުން  

ވަނީ.    އެދެން. ނުފެށި  މަސއަްކަތް  އަޅުގަނޑުމެން  އަދި  ގާނޫނު    25އެޖެންޑާ  އޮތީ  ގޮތުގައި  މއަްސަލައެއްގެ  ވަނަ 

ގާނޫނު(ގެ    2010/17ނަންބަރު   މަނާކުރުމުގެ  ގެންގުޅުން  އެއްޗެހި  ތޫނު  ހަތިޔާރާއި  ނުރއަްކާތެރި  )ބިރުދެއްކުމާއި 

ފެށމުު ޢަމަލުކުރަން  ގަވާއިދުތަކަށް  ހުށަހަޅަނވްާނެ ދަށުން އެކުލވައަިލާ  މަޖިލީހުގެ ކޮމިޓއީަށް  ގެ ކުރިން ރައްޔިތުންގެ 

މި   އެހެނވްީމާ،  މައްސަލަ.  ފޮނއުްވި  ހޯމއްެފއެޒާުން  އޮފް  މިނިސްޓްރީ  ގަވާއިދު  އެ  ބަޔާންކޮށްފއަވިާތީ  ކަމަށް 

ލއަެއްގެ ގޮތުގައި  ވަނަ މައްސަ  26އެޖެންޑާކުރެވިފައިވަނީ. އަޅުގަނޑުމެން މި ގވައާިދު ބަލަންޖެހޭ ކޮމިޓީގެ ފަރާތުން.  

ޢާމިރު ސައިކަލުގައި   ޢާމިރުގެ ސައިކަލުގައި،  އަޙްމަދު  މެންބަރު  ދާއިރާގެ  ކުޑަހވުަދޫ  މަޖިލީހުގެ  ރައްޔިތުންގެ  އަދި 

ފޭސް ހުޅުމާލެ  ފުލުހުން 2-ވަޑައިގަންނަވަނިކޮށް  މއަްސަލައިގައި  އަނިޔާކޮށްފައިވާ  ހިފަހއަްޓައި  މަގުމަތިން  ގެ 

ގޮތް ބަ އްލަވައިދެއްވުމަށް އެދި ރައްޔިތުންގެ މަޖިލީހުގެ ރއަީސް ފޮނުއްވާފއަިވާ މައްސަލައެއް. ދެން ޢަމަލުކޮށްފއަިވާ 

އަޅުގަނޑުމެން   ދެން  ސިޓީއަކުން.  އަމީނއްާންމު  ނޯޓުކުރެއްވީމަ  މައްސަލަ  އެ  ރައީސް  މަޖިލީހުގެ  ރައްޔިތުންގެ 

މަޢުލޫމާތު ހިނގާދިޔަގޮތުގެ  ކަން  އެ  ސަރވިސއްަށް  ޕޮލިސް  ފޮނވުަންވާނެ   މޯލްޑވިްސް  ސިޓީއެއް  ހޯދުމަށް 

އިޞްލާޙު    27އިދާރީގޮތުން.   ގާނޫނަށް  އެއްވެއުޅުމުގެ  ސުލްޙވަެރިކަމާއެކު  އޮތީ  ގޮތުގައި  މައްސަލައެއްގެ  ވަނަ 

ގުޅިވަޑައިގެންނެވި   އަލަށް  އިއްޒަތްތެރި  މައްސަލަތައް.  ހުރި  މިހާރު  އަޅުގަނޑުމެންގެ  ދެން  އެއީ  ބިލު.  ގެނއަުމުގެ 

މެންބަރުން ވެސް ތިއްބވެުމާއެކު އެ މައްސަލަތަކާ އަދި އަޅުގަނޑުމެންގެ އޭގެ ސްޓޭޓަސް ކުރުކޮށް މި  އިއްޒަތްތެރި  

ނަންބަރު   އެޖެންޑާ  އެއީ  އާދެ!  އަރވުަން،    1ދަންނަވާލވެުނީ.  ބޭފުޅުންނަށް  ތި  އަޅުގަނޑު  އިދާރީގޮތުން  އޮތް  ގައި 

އޮތްވަރު ކުރިއަށްގޮއްސަ  މަސައްކަތުގެ  މި  މހިާރު  އެޖެންޑާގައި  މަޢުލޫމާތު  މއިަދުގެ  އަޅުގަނޑު  ދެން  ދެނެގަތުމަށް.   

ގާނޫނަށް   މިނިވަންކަމުގެ  އެއްވެއުޅުމުގެ  ސުލްޙަވެރިކަމާއެކު  ގޮތުގައި  މއަްސަލައެއްގެ  އިޞްލާޙު    1ދވެަނަ  ވަނަ 

މެން އިއްޒަތްތެރި  ނިންމުމަށް  ގޮތެއް  ކުރިއަށްގެންދާނެ  ބިލު  މި  ފަށާނަން.  މަސައްކަތް  ބިލުގެ  ބަރުންގެ ގެނއަުމުގެ 

 މަޝްވަރއާަށް ހުޅުވައިލާނަން. އިއްޒަތްތެރި މެންބަރު އަޙްމަދު ސަލީމް. 

 

  ވާހަކަދއެްކވެުން: އަޙްމަދު ސަލީމްހޯރަފުށި ދާއިރާގެ މެންބަރު 

ދެން   ޝުކުރުދަންނވަަން.  ބޮޑަށް  ވަރަށް  ތަފުސީލުތަކަށް  ދެއްވި  ތި  މުޤައްރިރު.  އިއްޒަތްތެރި  ޝުކުރއިްޔާ 

އިނގޭތޯ.   ކެތްތެރިކަންކޮޅުންލާވަރަށްދިޔަ  ހަމަ  ނިމުނުއިރު    27އެހެންނަމވަެސް،  ދއެްވާ  ތަފުސީލު  މައްސަލައެއްގެ 

ރއަް ދެން  ހިތަށްއަރަނީ  އަޅުގަނޑު  ގަޑިހަމަވީ.  މަޖިލީހުގެ  ކޮމިޓީގެ  އޮތް    19ޔިތުންގެ  މި  ބާކީ  މަޖިލީހުގެ  ވަނަ 

މއުްދަތުގެ ތެރޭގައި އަޅުގަނޑުމެން ތަނކްޮޅެއް ވިސްނުންތެރިކަމާ އެކުގައި ކަންކަން ނުގެންގޮއްސި ކަމަށް ވަންޏާ ތި 

އައިޓަމްތައް ވެސް މި މަޖިލީހުން ނުނިންމިދާނެ. އަޅުގަނޑުގެ ކޮންސަރނެއް އެ އީ އިނގޭތޯ.  އެޖެންޑާގައި ބާކީހުރި 

މި   ބަޙުސްކުރެވި  މި  މއަްސަލައަށްތޯ  ހށުަހެޅޭ  މި  އަޅުގަނޑުމެންނަށް  ކަންނޭނގެ  ވެދާނެ  އއެްކަމަކަށް  ފަހަރއެްގައި 

ކަންކަން މި ގެންދވެެނީ. މިސާލަކަށް މިހާރުގެ އެޖެންޑާ އައިޓަމްގައި މި ހުށަހަޅުއްވާފައި މި އޮތީ ގާނޫނު ނަންބަރު 

ކާށިދޫ   )ސުލްޙވަެރިކަމާއެކު   2013/1 ދެން  ބިލު.  ގެނައުމުގެ  އިޞްލާޙު  ގާނޫނު(އަށް  މިނިވަންކަމުގެ  އެއްވެއުޅުމުގެ 

ދާއިރާގެ އިއޒްަތްތެރި މެންބަރު ހުށަހަޅއުވްާފައި އޮތް އިޞްލާޙަކީ އެ ގާނޫނު އުވާލުން އިނގޭތޯ. ގާނޫނު އުވާލުން އެ  

މި   މަޖިލީހުން  ރައްޔިތުންގެ  އެއީ  އިޞްލާޙު.  އޮތް  އެ  ހުށަހަޅއުވްާފައި  ވެސް.  މެންޑޭޓަކީ  އޮތް  ދީފައި  ކޮމިޓއީަށް 

ހުށަހަޅއުްވާފައި އޮތް އިޞްލާޙު ފާސްކުރަން ފެނޭތޯ ނވުަތަ ނޫންތޯ. އަޅުގަނޑަށް ފެނުނީ އަޅުގަނޑުމެން މި ކުރނަީ  

އެ  އެހެން މަސއަްކަތެކޭ އިނގޭތޯ. ކޮމިޓއީަށް ދީފައި އޮތް މެންޑޭޓަކީ މި ހުށަހަޅއުްވާފައި އޮތް އިޞްލާޙުގެ ދަށުން  

ގާނޫނު އުވާލާނީތޯ ނވުަތަ ނޫންތޯ. މިހާރު މުޅި ގާނޫނު އިޞްލާޙުކުރުމުގެ މަސއަްކަތް އަޅުގަނޑުމެންނަށް މި ކުރަން. 

އޮތީ  މި  ދީފައި  ކމޮޓިއީަކަށް.  މި  މެންޑޭޓެއް  އެ  ނުދޭ  މަޖިލީހަކުން  ރައްޔިތުންގެ  ގޮތުގައި  ގަބޫލުކުރާ  އަޅުގަނޑު 

ތުން ކޮމިޓީން ނިންމާ ނިންމުމެއް ނިންމަން. އަޅުގަނޑުގެ ހުށަހެޅުމަކީ ކާށިދޫ  ހުށަހަޅއުްވާފައި އޮތް އިޞްލާޙާ ބެހޭގޮ

ނިނމްނުް.   ކަމަށް  ފެންނަ  ފާސްކުރަން  އެގޮތަށް  ކޮމިޓީން  އއެްގޮތަށް  ހުށަހެޅުމާ  މެންބަރުގެ  އިއްޒަތްތެރި  ދާއިރާގެ 

 ވަރަށް ބޮޑަށް ޝުކުރިއްޔާ.  

 

  ރިޔާސަތުން ވާހަކަދެއްކެވުން:

 ޒަތްތެރި މެންބަރު ޢަލީ ނިޔާޒު. ޝުކުރއިްޔާ. އިއް

 

  ވާހަކަދެއްކެވުން:  ހުޅުމާލެ ދާއިރާގެ މެންބަރު ޢަލީ ނިޔޒާު

ސުންގަޑި  ބިލުގެ  މި  މިޖހެެނީ  ކުރަން  ފުރަތަމަ  މަސައްކަތްކުރއާިރު  ބިލެއްގެ  ކމޮޓިީގައި  މި  ހވީަނީ  އަޅުގަނޑަށް 

 ކޮންމެ ގޮތަކަށް ނިންމިޔަސް މި ބިލުގެ ސުންގަޑި ކަނޑއަެޅުންހެން. އެހެނވްީމާ، އަޅުގަނޑު ހުށަހަޅަން މި ބލިގުއަި

 ނޮވެންބަރުގެ ނިޔަލަށް ކަމަށް.  30ކަނޑއަެޅުމަށް. އެއީ  

 

  ރިޔާސަތުން ވާހަކަދެއްކެވުން:

ގޮއްސވަުމާއެކު   ފާއިތިވެ  މިހާރު  ސުންގަޑި  އެ  އެހެންނަމވަެސް،  ކަނޑއަެޅިފަ.  ވަނީ  ސުންގަޑއިެއް  ބިލަށް  މި 

ސުންގަޑި، އަޅުގަނޑުމެން ސުންގަޑި ބަދަލުކުރުމަށް މިހާރު އިއްޒަތްތެރި މެންބަރަކު އވެަނީ ހުށަހަޅއުވްާފަ. އަޅުގަނޑު  

 .  ތާއީދުކުރާ މެންބަރެއް އޮތްތޯ ބަލާލަން ބޭނުން

 

  ވާހަކަދއެްކވެުން: އަޙްމަދު ސަލީމްހޯރަފުށި ދާއިރާގެ މެންބަރު 

އެއީ   ސުންގަޑިއަކަށް.  އެ  ތއާީދއެްނުކުރަން  ކއީްވެ  ؛ ނވޮެންބަރު  30އަޅުގަނޑު  ނޮޗެންބަރާ    30ކީއްވެތޯ 

ގޮތެއް މި ކޮމިޓީން މި މަހުގެ ނިޔލަަށް އަޅުގަނޑު ގަބޫލުކުރާ ގޮތުގައި ހުށަހަޅާފައި އޮތް އިޞްލާޙަށް  ؟ ހަމައަށްދާނވްީ

ނެތް ނިނމްޭނެ އއެވްެސް މަސައްކަތެއް އިނގޭތޯ. އެހެންވީމާ، އަޅުގަނޑު ހުށަހަޅަނީ  ނުނިންމިއްޖެއްޔާ ދެން މިތާކު 

 މިމަހުގެ ނިޔަލަށް، މި ހިނގަމުންދާ މަހުގެ ނިޔަލަށް މަސއަްކަތް ނިންމަން.   

 

  ވާހަކަދެއްކެވުން:  ހުޅުމާލެ ދާއިރާގެ މެންބަރު ޢަލީ ނިޔޒާު

ގެނެއްސިން.   އަނބުރާ  ހުށަހެޅުން  އެ  ނިޔަލަށް    30އަޅުގަނޑުގެ  މިމަހުގެ  އިނަސް  ނިޔަލަށް  ނޮވެންބަރުގެ 

ރަނގަޅު   އވަަސްކުރުމަށް  މަސައްކަތް  ކުރީގައި  އެއީ  އެހެންނަމވަެސް،  ހުރަހއެްނާންނާނެ.  އއެވްެސް  ނިންމުމަކަށް 

 ތާރީޚަކަށވްާތީ އަޅުގަނޑު އެއަށް ތއާީދުކުރަން. 

 

  ތުން ވާހަކަދެއްކެވުން:ރިޔާސަ

އާދެ! އިއޒްަތްތެރި މެންބަރު އަޙްމަދު ސަލީމް ހުށަހަޅއުވްައި އިއްޒަތްތެރި މެންބަރު ޢަލީ ނިޔޒާު ތާއީދުކުރައްވާފައިވަނީ  

މި ބިލުގެ މަސައްކަތް މި މަހުގެ ނިޔަލަށް ނިންމުމަށް. ފެނވިަޑައިގަންނަވާ ބޭފުޅުން ވޯޓު ދއެވްުން އެދެން އެގޮތަށް.  

ޒިރވުެވަޑައިގެންނެވި މެންބަރުންގެ އަޣުލަބިއްޔަތުން އެގޮތަށް ފާސވްއެްޖެ. އެހެނވްީމާ، މި )ވަގުތުކޮޅަކަށްފަހު( އާދެ! ހާ

މަހުގެ ނިޔަލަށް މި ބިލުގެ ސުންގަޑިއަކީ. އަދެ! މި ބިލުގެ މަސައްކަތް ކުރިއަށްގެންދާނެ ގޮތެއް ނިންމވައަިދެއވްުން  

 އެދެން. އިއްޒަތްތެރި މެންބަރު އަޙްމަދު ސަލީމް. 

 

  ވާހަކަދއެްކވެުން: އަޙްމަދު ސަލީމްއިރާގެ މެންބަރު ހޯރަފުށި ދާ

އަޅުގަނޑަށް ހވީަނީ ހަމަ އެންމެ އިޞްލާޙއެްހެން ހުށަހަޅއުްވާފައި މި އޮތީ އިނގޭތޯ. އެ އިޞްލާޙު ހޯލް ކޮމިޓީން  

ކޮމިޓީއަށް މި  އައު  ދެން  އަޅުގަނޑު  ކޮމިޓީތަކުގެ،  ސަބް  ގަބޫލުކުރަނީ.  އަޅުގަނޑު  ކަމަށް  ނިންމޭނެ  . ގޮތެއް 

މެނބްަރުންގެ ކޮމިޓީ ގެނިޔަސް    3މެންބަރުން ކޮމިޓީ ނެގިޔަސް،    2އެހެނވްިޔަސް ތި ވިދާޅުވި ރިޕޯޓުން އެބަ އެނގޭ  

ގަބޫލުކުރާ   އަވަހއެްނުވާކަން. ދެން މިކަހަލަ މުހިންމު ކަމެއް އަޅުގަނޑުމެންނަށް އަވަހަށް ނިންމޭނީ އަޅުގަނޑު  ވަކި 

  ކަން ކުރިއަށްގެންދިޔއަީމަ. އެއީ އަޅުގަނޑުގެ ހުށަހެޅުމަކީ. ގޮތުގައި ހޯލް ހައުސް، ހޯލް ކޮމިޓީން މި

 

  ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު ޢަލީ ނޔިޒާު. 

 

  ވާހަކަދެއްކެވުން:  ހުޅުމާލެ ދާއިރާގެ މެންބަރު ޢަލީ ނިޔޒާު

ވަރަށް ގިނަ ދވުަސްވެފައި އޮތް މއަްސަލއަެއްވީމަ އެ ހުށަހަޅއުވްާފައި އޮތް އިޞްލާޙަށް، އެ އިޞްލާޙުގެ ސަބަބުން 

ގޮތެއް   މއިަށް  ކަންނޭނގެ  ބަލާފައި  ގޮތެއް  ވާހަކައިގެ  މި  ވަރަކަށް  ކޮންމވެެސް  ބެހޭގޮތުން  އަސަރާ  ކުރާނެ  ދެން 

ސެކްރެޓޭރިއޭޓުން ނަމވަެސް އެ މަޢުލޫމާތު ސާފުކޮށްދިނުން ކޮބއަިތޯ   ނިންމަން ވާނީ. އަޅުގަނޑު ވަރަށް ބޮޑަށް އެދެން

އެ ހުށަހަޅއުވްާފައި އޮތް ހުށަހެޅއުވްުމަކީ. ހުށަހެޅުމަކީ މި ގާނޫނު އއެްކޮށް އުވާލުން ދެއްތޯ. އުވާލީމަ އޭގައި ނިކުންނަ 

 ތަށް އުވާލުން އެއީ ރަނގަޅު ގޮތްކަމަށް.  ނަތީޖާއަކީ ކޮބއަިތޯ އެ ބަލައިލުމަށްފަހު އަޅުގަނޑަށް ތާއީދުކުރެވޭ ހަމަ އެގޮ

 

  ރިޔާސަތުން ވާހަކަދެއްކެވުން:

އަޅުގަނޑު އޭގެ ކުރީގައި މި ބިލުގެ މަސއަްކަތް ގޮއްސަ އޮތް ހިސާބު، މިދެންނެވީ މަޖިލީހުގއަި މި ބިލުގެ މަސއަްކަތް 

ވަނަ ޖަލްސާއަށް    47ޖިލީހުގެ  ވަނަ މަ  19ގައި    2019ސެޕްޓެންބަރު    5ގޮއްސަ ވާގޮތް ދަންނަވައިލާނަން އިނގޭތޯ.  

އޭރުގެ ޤއަުމީ ސަލާމަތާއި ޚާރިޖީ ގުޅުންތަކުގެ ކޮމިޓއީަށް މަޖިލީހުން ފޮނއުވްާފައިވަނީ.  ބިލު ހުށަހެޅިފއަވިަނީ. ދެން 

ޤައުމީ ސަލާމަތއާި   26 ހުށަހެޅިފއަވިަނީ.  ތަޅުމަށް  މަޖިލީހުގެ  ރިޕޯޓު  ނިންމިގޮތުގެ  ދިރާސާކޮށް  ބިލު  އޮކްޓޫބަރުގައި 

މަޖިލީހުގއަި  ޚާރިޖީ ރިޕޯޓު  ނިންމިގޮތުގެ  ކޮމިޓީން  ގުޅުންތަކުގެ  އަނބުރާ   2020ނވޮެންބަރު    25  ކޮމިޓީއަށް  ގައި 

ކޮމިޓީން   ގުޅުންތަކުގެ  ޚާރިޖީ  ބަދަލާއެކު  އައި  ގވައާިދަށް  މަޖިލީހުގެ  ދެން  ތަޅުމުން.  މަޖިލީހުގެ  ފޮނުވާލވެިފައިވަނީ 

 ކޮމިޓީއާ ހަވާލުކުރެވުމާ ގުޅިގެން ކޮމިޓީއަށް، މި ކޮމިޓއީަށް މިވަނީ ޤއަުމީ ސަލާމަތާ ގުޅުން ހުރި މަސއަްކަތްތައް މި

އޭގެ  އަދި  ކަނޑައަޅާ  ސުންގަޑިއެއް  ނިންމާނެގޮތުގެ  ކުރިއަށްގެންގޮސް  ބިލު  ކޮމިޓީން  މި  ދެން  ފޮނވުިފަ.  ބިލު  މި 

މަޖިލީހަށް   އެހެނވްީމާ،  މިވަނީ.  މިހާރު  ކުރިއަށްނުގެންދެވިފައި  މަސައްކަތެއް  ގޮތެއް  އެއްވެސް  ކޮމިޓީން  އއެްފަހަރު 

ނިންމވައަިގެން ފޮނުއްވާފައިވާ ބިލު އަނބުރާ ކޮމިޓީ މަރުޙަލއާަށް މި އޮތީ އައއިްސަ. އެހެނވްީމާ، މި ބިލާ ގުޅޭގޮތުން  

އަދި އުވާލުމަށް ހުށަހެޅިފއަިވާ ހުށަހެޅުމަށް ވެސް ބައްލވަައިލައްވާ އޭގައި އަޅުގަނޑު މައްސަލއައެްނެތް މުޅި ކޮމިޓީން 

ހުށަހެޅިފައި މި   އެހެން  ދެން  ނޫން.  ނިންމުމެއް  ދެންނެވީ  އޮތީ. މި  މިހާރު ނިމިފައި  ކުރިއަށްގެންދެވުން  މައްސަލަ 

މވިަނީ. އެހެނވްީމާ، އެގޮތަށް ކުރިއަށްގެންދިޔަސް މއަްސަލައެއް. ހިނގާ އަޅުގަނޑުމެން މއިަށް ގޮތެއް ނިންމަމާ. ދެން 

ކުރިއަށްގެން ސިޓިންގގައި  އެއް  ހަމަ  ދުވަހަކަށް  މިހާރު  އިތުރު  ނވުަތަ  ސިޓިންގއަކަށް  އިތުރު  ނުވަތަ  ދާނީތޯ. 

އެޖެންޑާކުރާނީތޯ ވެސް ބަލައިލެވިދާނެ. ނޫނީ ސަބް ކޮމިޓއީަކަށް އާންމުކޮށް މި ބިލުތައް ފޮނވުާލވެެނީ ދެން ތަނކްޮޅެއް  

ޑެލިބަރޭޝަނަށްފަހު މަޖިލީހުގެ  ކޮމިޓީއެއް  ވިދާޅވުާހެން  ތި  އެކަމަކު  އަންނަނީ. ފަސޭހވަެދާނެތީވެ.  ކޮމިޓއީަށް   

އެހެނވްީމާ،   ނެތް.  މއަްސަލއަެއް  ނުނެގިޔަސް  ކޮންމެހެން  ކޮމިޓއީެއް  ސަބް  ކޮމިޓީން  އަނެއްކާ  އއަުމަށްފަހު 

މި   މުޅި  ހިނގާ  އާދެ!    241އަޅުގަނޑުމެން  ނިންމުމަށް.  ދިރާސާކޮށް  ބިލު  އެއްކޮށް  ކޮމިޓީން  މުޅި  ކޮމިޓީގެ 

 މް. އިއްޒަތްތެރި މެންބަރު އަޙްމަދު ސަލީ

 

  ވާހަކަދއެްކވެުން: އަޙްމަދު ސަލީމްހޯރަފުށި ދާއިރާގެ މެންބަރު 

ނޫ އެ  ހުށަހަޅަނީ.  ހުށަހެޅުންތއަް  މި  އަޅުގަނޑު  ގޮތުން  އެހީތެރވިެދިނުމުގެ  ޗެއަރއަށް  ކުރިއަށްދއިުމަށް  ން  ހަމަ 

އެބަހުރި    ގޮތަކަށް އަތުގައި  އަޅުގަނޑުމެން  މިއީ  ހުށަހެޅުންތައް.  ގެންނާނަން  އަނބުރާ  އަޅުގަނޑު  ވަންޏާ  ކަމަށް 

ބެހޭގޮތުން ހއިމުނަް   އިޞްލާޙާ  ހުށަހެޅުނު  މި  މި ކުރވެުނު މަސައްކަތްތަކާ އަދި  ބެކްގްރައުންޑް ޑޮކިއުމެންޓްސްތައް 

ހޯމއްެފއެާ އޮފް  މިނިސްޓްރީ  ކޮމިޝަނުންނާއި  ޕޮލިސް ރައިޓްސް  މޯލްޑވިްސް  ބެހޭ  ކަމާ  އެކިއެކި  ޒުންނާއި 

އަޅުގަނޑަށް  ގޮތެއްގައި  ޖުމުލަ  އިނގޭތޯ.  އެބަހުރި  ރަނގަޅަށް  ވަރަށް  ގޮތް  ދެކވިަޑައިގަންނަވާ  ސަރވިސްއިންނާ 

ހއިުމަން  ފާސްކުރުމޭ  ކޮމިޓީން  ގޮތަށް  އޮތް  ހުށަހަޅއުވްާފައި  އެ  މެންބަރު  އިއްޒަތްތެރި  ދާއިރާގެ  ކާށިދޫ   ފާހަގަވީ 

ރއާްޖޭގެ  އަދި  ވެސް  އަލީގައި  މުޢާހަދާތަކުގެ  އެހެން  ބައިވެރވިެފައިވާ  ރއާްޖެ  އަދި  ވެސް  ކޮމިޝަނުން  ރައިޓްސް 

ޤާނޫނުއަސާސީގައި މި ބުނާ ގޮތުން ވިޔަސް އަޅުގަނޑުމެންނަށް އޮތް ގޮތަކީ. އަދި އެއަށް އިތުރު ބަދަލުތަކެއް ގެންނަ  

ހެން މަސައްކަތއެްހެން އެ ކުރވެޭނީ. އެހެންވީމާ، އަޅުގަނޑު ކޮމިޓއީަށް  ކަމަށް ވަންޏާ އަޅުގަނޑަށް ހީވަނީ މުޅިން އެ

މީގައި  އެއީ  ފާސްކުރުން  ކޮމިޓީން  ގޮތަށް  އޮތް  ހުށަހަޅއުްވާފައި  މެންބަރު  އއިޒްަތްތެރި  ދާއިރާގެ  ކާށިދޫ  ހުށަހަޅަނީ 

ކޮށްފައި ހުރި މަސައްކަތްތަކަށާއި    އެންމެ ރަނގަޅު ގޮތް ކަމަށް ހުށަހަޅާފައި ހުރި ލިޔުންތަކަށއާި އަދި ސަބް ކޮމިޓީން

އަދި މި ހއިުމަން ރައިޓްސް ކޮމިޝަނުން މި ދއެްވާ އިރުޝާދާއި ހުރިހާ ކަމަކަށް ބަލާއިރު އެއީ ކަމަށް އޮތް ގޮތަކީ.  

 އެހެން ކޮންމެ ކަމަކީ އަޅުގަނޑުމެން މި ހުށަހެޅުނު އިޞްލާޙގުެ ބޭރުން ކުރާ ކަމެއް ކަމަށް އަޅުގަނޑު ދެކެނީ. 

 

   ވާހަކަދެއްކެވުން:ރިޔާސަތުން



 2023 އޮކްޓޫބރަު 18                   ވަނަ ބއަދްަލވުުން 15 ކމޮިޓީގެ   ސަލމާަތީ ޚިދމުަތތްަކާ ބހެޭ

 

 

14 

 

 ޢަބްދުލްޣަފޫރު މޫސާ. الله، އިއްޒަތްތެރި މެންބަރު ޢަބްދު

 

  ވާހަކަދއެްކެވުން:  ހަނިމާދޫ ދާއިރާގެ މެންބަރު ޢބަްދުލްޣަފޫރު މޫސާ

 އަޅުގަނޑު ތއާީދުކުރަން މި ހޯރަފުށި ދާއިރާގެ އިއޒްަތްތެރި މެންބަރު ސަލީމް އެ ހުށަހެޅއުްވި ހުށަހެޅުމަށް.

 

  ހަކަދެއްކެވުން:ރިޔާސަތުން ވާ

 އިއްޒަތްތެރި މެންބަރު ޣައްސާން މއަުމޫން.

 

  ވާހަކަދެއްކވެުން:  ތ. ގުރއަިދޫ ދާއިރާގެ މެންބަރު މުޙއަްމަދު ޣައްސާން މއަުމޫން

 މި ރކިޯޑުން ބޭރުގައި މަޝްވަރާކޮށްލަން ފުރުޞަތެއް ދއެްވާތޯ.

 

  ރިޔާސަތުން ވާހަކަދެއްކެވުން:

އެހެނވްީމާ،   )ވަގުތުކޮޅަކަށްފަހު( އާދެ!  ބޭރުގައި.  ރކިޯޑުން  ހުޅުވާލަނީ  މަޝްވަރއާަކަށް  ނުރަސްމީ  އަޅުގަނޑުމެން 

 މިހާރު ރކިޯޑުން ބޭރުގައި އަޅުގަނޑު ކުޑަކޮށް ނުރަސްމީކޮށް މަޝވްަރާކޮށްލަންވެގެން. 

 

  ވާހަކަދއެްކވެުން:އަޙްމަދު ސަލީމް  ހޯރަފުށި ދާއިރާގެ މެންބަރު

 އަޅުގަނޑު ހަމަ ރކެޯޑުގައި ދަންނވަަން ބޭނުމީ. އޯކޭ. ނޫން. 

 

 )ވަގުތުކޮޅަކަށްފަހު( 

 

  ރިޔާސަތުން ވާހަކަދެއްކެވުން:

އަންނަ  މި  ކުރިއަށްގެންދއިުމަށް  މަސއަްކަތް  ބިލުގެ  މި  މަޝްވަރާކުރުމަށްފަހު  ނުރަސްމީކޮށް  އަޅުގަނޑުމެން  އާދެ! 

 ގޮތަށް ނިމިފައިވާތީ އަޅުގަނޑު ދެން އޮތް އެޖެންޑާ އައިޓަމަށްދާން. ހަފުތާގައި އެޖެންޑާގައި މިހާރު ކުރިއަށްގެންދާ 

 

 ވާހަކަދއެްކެވުން:  ހަނިމާދޫ ދާއިރާގެ މެންބަރު ޢބަްދުލްޣަފޫރު މޫސާ

ބާއވްާފަކާއެއް ދެން ނއުެއް ނިންމޭނެ  އެ  ގެންގޮއްސިން.  ހުށަހެޅުމަށް ކުރި ތއާީދު އަނބުރާ  މިހާރު އަޅުގަނޑު އެ 

ނާ ވޯޓަށް  މި  ބއާވްާފަ. މއިަދު  ދުވަހަކުން  އޮންނަ  ތި  ދެން  ހުށަހަޅަން  ޖެހޭނީ  އަލުން  އެ  އެހެނވްީމާ،  ހއަެއް. 

 އެހެނވްީމާ، ދެން ހުށަ، ތއާީދު އަނބުރާ ގެންދިޔއަިމަ އަނެއްހެން އަނއެް ބައި ހުށަނޭޅިއަސް މި ކަން ނިމޭނެ.  

 

  ރިޔާސަތުން ވާހަކަދެއްކެވުން:

ތިންވަނަ މއަްސަލައެއްގެ ގޮތުގައި އެޖެންޑާ ތިންވަނަ އައިޓަމަށް ދާން. ދެން އާދެ! އަޅުގަނޑު ދވެަނަ މައްސަލައަށް،  

ނިންމާލަންޖެހޭ  ގޮތެއް  އަވަހަށް  އެއީ  ދަންނވަަން.  ވާހަކަ  ރވިައިސްކުރވެިފައިވާ  އަޅުގަނޑުމެން  އެޖެންޑާ  މިހާރު 

އއެީ ރިޕޯޓު.  އިންކއުަރީ  ރިޕޯޓު،  ގެންދިޔަ  ކުރއިަށް  ކޮމިޓީން  ޓެރަރިސްޓު 2021މޭ    6  މައްސަލައަކަށްވާތީ.  ގެ 

މަޖިލީހުގެ  ވަނީ  މި  ފަރާތަކުން  ކޮންމވެެސް  ހޯދުމަށް  ރިޕޯޓު  ފުލް  ރިޕޯޓުގެ  ކުރިއަށްގެންދިޔަ  ގުޅިގެން  ހަމަލާއާ 

އިދާރާގައި އެދިފައި މަޢުލޫމާތު ހޯދައި ލިބިގަތުމުގެ ޙައްޤުގެ ގާނޫނުގެ ދަށުން މުޅި ފުލް ރިޕޓޯު. އޭގައި އަޅުގަނޑުމެން 

އެހެންވީމަ    އާންމުކުރި ދެން  ސިއްރުކޮށްފަ.  ހުންނާނެ  ކަންކަން  ބައެއްބައެއް  ރިޕޯޓުގައި   6ރިޕޯޓުގެ  މޭގެ 

ކުރިއަށް   ކަމުގައި  އެ  އެހެންވީމަ  ދެން  އުނިކޮށްފަ.  ހުންނާނެ  ކަންކަން  ބައެއް  ގޮތުގައި  ސިއްރުގެ  އަޅުގަނޑުމެން 

 ގެންދާނެ ގޮތެއް. އިއްޒަތްތެރި މެންބަރު ޢަބްދުލްޣފަޫރު މޫސާ. 

 

  ވާހަކަދއެްކެވުން:  ހަނިމާދޫ ދާއިރާގެ މެންބަރު ޢބަްދުލްޣަފޫރު މޫސާ

ކަންތައް  ރިޕޯޓުގައި ސިއްރުކުރަންޖެހޭ  އެ  އިއްތިފާޤުން  އެންމެން  އަޅުގަނޑުމެން  ނެރުނުއިރުގައި  ރިޕޯޓު  އެ  މިހާރު 

މަޢުލޫމާތުދޭކށަް.   އެ  ނުފެނޭ  އަޅުގަނޑަކަށް  އެހެނވްީމާ،  ފާސްކުރީ.  ވެސް  ގޮތަށް  ސިއްރުކުރަން  އޮތް  އެ  ހަމަ 

 ސިއްރެއްގެ ގޮތުގައި އެ ކަން ބއާވްަން އަޅުގަނޑު ހުށަހަޅަން.

 

  ރިޔާސަތުން ވާހަކަދެއްކެވުން:

މަޝްވަރާކުރުމަށްފަހު  ނުރަސްމީކޮށް  ގުޅޭގޮތުން  މައްސަލައާ  މި  ވަރަކަށް  ކޮންމވެެސް  އަޅުގަނޑުމެން  އެހެނވްީމާ، 

ސިއްރުކޮށްފއަި ރިޕޯޓުގައި  އެ  މި އަޅުގަނޑުމެން  ނިންމަން  ގޮތެއް  ރވިިއުކޮށްފައި  ކޮމިޓީން  އަލުން  ކަންކަން  ހުރި   

ބއަްދަލވުުމަށް   ބއާްވާ  ދވުަހު  ހޯމަ  ވެސް  އަނެއްކާ  އަލުން  މއަްސަލއަިގައި  މި  އަޅުގަނޑުމެން  މއަްސަލަ، 

ސއިް މަޢުލޫމާތުތައް  ހުރި  ސއިްރުކޮށްފައި  އެ  އަޅުގަނޑުމެންނަށް  އަދި  އެދެން.  ރު  އެޖެންޑާކޮށްދެއްވުން 

 ބއަްދަލވުުމެއްގައި ކުރއިަށް ގެންގއޮްސަ އަޅުގަނޑުމެން ގޮތެއް ނިންމާނީ ބަލއަިލާފައި ފުރިހަމަކޮށްލާފަ.

  ރިޔާސަތުން ވާހަކަދެއްކެވުން:

ދެން ކުރަމުންދާ    އާދެ!  ޓަކައި  ދެނެގަތުމަށް  ހާލަތު  ޖަލުތަކުގެ  ދވިެހިރާއްޖޭގެ  އޮތީ  އެޖެންޑާގައި  އަޅުގަނޑުމެން 

ތއަްޔާރުކޮށްފައިވާ   އިދާރީމޒޭުން  މި  މިހާރވުާނެ  ފއަިލްކޮޅުގައި  މެންބަރުން  އިއޒްަތްތެރި  ގުޅޭގޮތުން.  ދިރާސާއާ 

މައްސަލަ  މި  ފަދއަިން  ފާހަގަކުރި  ވެސް  ކުރިން  އަޅުގަނޑު  ދެން  ރިޕޯޓަށް.  މއަްސަލއަިގެ  މި  ޑްރާފްޓެއް 

ކުރއިަ ކޮމިޓީއަކުން  ސަބް  ކޮމިޓީއަކުން،  މި  ކޮމިޓީއެއް  އަޅުގަނޑުމެން  ސަބް  ނިންމައި  ށްގެންދަން 

އެކުލަވައިލެވިފައިވާނެ. އެހެންނަމވަެސް، އެ ސަބް ކޮމިޓީގައި ހިމެނވިަޑައިގަންނަވާ ބޭފުޅުން މިހާރު ކޮމިޓއީަށް ބއަެއް  

މެންބަރުންނަށް ފެނވިަޑައިގަންނަވާ ކަ އިއްޒަތްތެރި  ގުޅވިަޑައިގަތުމާ އއެްކޮށް  މެންބަރުން  މުގައި  އަލަށް ވެސް ބއަެއް 

ވަނީނަމަ އަލުން، އެ ސަބް ކޮމިޓީ އަލުން އެކުލަވައިލެވިދާނެ. މި މއަްސަލައާ ގުޅިގެން އަޅުގަނޑުމެން ސަބް ކޮމިޓީން  

މި މަޢުލމޫާތު ހދޯުމަށް ފޮނވުާފއަިވާ ސިޓީތަކަށް އަދި ޖަވާބެއް ލިބިފައި ނެތުމާއެކު އަލުން އެ ސިޓީގައި އެ ސަބް  

މަ އެދިވަޑައިގެންފައިވާ  އޮފީހުގއަި،  ކޮމިޓީން  ޖެނެރަލް  ޕްރޮސކިިއުޓަރ  އެދޭނަން  އަޅުގަނޑުމެން  ޢުލޫމާތުތަކަށް 

އެ   އެދޭނަން  އަޅުގަނޑުމެން  އޮފީހުގައި  ޖެނެރަލްގެ  ޕްރޮސިކިއުޓަރ  އަދި  ކަރެކްޝަންސްގައާއި  ކަރެކްޝަންސްގައި. 

 ގުޅޭގޮތުން އަޅުގަނޑުމެން އެ  މަޢުލޫމާތު ހޯދަން. އަޅުގަނޑުމެންނަށް ދެ ފަރާތުން ވެސް މިހާރު ވަނީ މި މއަްސަލައާ

މަރުޙަލާގައި   ތަޙުޤީޤު، ޝަރީޢަތުގެ  މި  ޑިޓެންޝަނުގައި  ޚާއްޞަކޮށް  އެއީ  އެދުމަށް،  އެދުނު  ހޯދަން  ތަފުސީލުތައް 

ފަރާތްތަކުގެ  އެ  ތަފްސީލާއި  މުއްދަތުތަކުގެ  އެ  ފަރާތްތަކުގެ  ޖަހާފއަިވާ  މއުްދަތު  ނިމެންދެން  ޝަރީޢަތް  މއުްދަތު، 

މަށް އަޅުގަނޑުމެން އެދިފައިވާ އެދުން. އަޅުގަނޑުމެން އަލުން އަނެއްކާ ވެސް ސިޓީ ފޮނވުާނަން. މި  ތަފްސީލު ހޯދު

ބޮޑަށް   ބޭފުޅުން އަޅުގަނޑު ވަރަށް  ތި  ކުރީގައި  މި މައްސަލަ އެޖެންޑާކުރާނަން. އޭގެ  ލިބުމުން  ސިޓީތަކުގެ ޖވަާބު 

އެ ޖަލުތަކާއި ޑިޓެންޝަން ސެންޓަރުތަކަށް ވަޑައިގެންނެވި    އެދެން މި ރިޕޯޓު ބައްލވަައިލެއވްުމަށް. ވަކިން ޚާއްޞަކޮށް

ބޭފުޅުން   ގިނަ  ވަރަށް  ހުރި،  އެކއަުންޓުކުރެވިފައި  ހުރި،  ނޯޓުކުރެވިފައި  އަޅުގަނޑުމެންނަށް  މިހާރު  ބޭފުޅުން 

އަޅުގަނޑުމެން   ންއަމިއްލއަަށް ވެސް ބައެއް ކަންކަން ނޯޓުކުރެއްވި. އެހެނވްީމާ، ބައްލަވައިލެއްވުން ވަރަށް ބޮޑަށް އެދެ

މި ޒިޔާރަތްކުރި ޑިޓެންޝަން ސެންޓަރުތަކާއި ޖަލުތައް. އެ ތަންތަނުގައި އަޅުގަނޑުމެންނަށް މިހާރު މި އއެްކުރވެިފައި  

އެ   އަޅުގަނޑުމެން  އެހެންވީމާ،  އެދެން.  އެއްހަމަކޮށްދއެވްުން  ނޯޓްސްއާ  ބޭފުޅުންގެ  ތި  މަޢުލޫމާތުތައް  މިވާ 

ހަ  އަންނަ  މި  އަޅުގަނޑުމެންނަށް މަސައްކަތާއެކު  ފނޮވުީމަ  ފޮނވުައިލާނަން.  ސިޓީ  އަޅުގަނޑުމެން  މއިަދު  ފުތާއަށް، 

ދވުަހު   ބުދަ  ހަފުތާގެ  އަންނަ  މި  އޭރަށް  މަސައްކަތްކުރާނަން.  ލިބޭތޯ  ޖވަާބު  ޓިއުސްޑޭއަށް  ނވުަތަ  މަންޑޭ 

އޮތީ  ދެން  އާދެ!  އެޖެންޑާކުރާނަން.  އަޅުގަނޑުމެން  މައްސަލަ  މި  ގާނޫނުގެ    އިރާދަކުރެއްވިއްޔާ  ފުލުހުންގެ  ދިވެހި 

ދަށުން ހަދާ ގވައާިދުތަކާ ގުޅޭގޮތުން ޕޮލިސް ބޯޑުން ހށުަހަޅާފއަިވާ މައްސަލަ. އަޅުގަނޑުމެން މި މއަްސަލައާ ގުޅިގެން  

މއަިގަނޑު ގޮތެއްގައި ޕޮލިސް ބޯޑުގެ އަސްލު ޝަކުވާތަކެއް މި މއަްސަލއަިގައި އަޅުގަނޑުމެންނާ ހިސާބަށް ލިބިފއަި  

މއަް ބަދަލވުުން  އޮތީ.  އެއް  ބައްދަލުކޮށް  ބޭފުޅުންނާ  ބޯޑުގެ  ޕޮލސިް  ފުރަތަމަ  އަޅުގަނޑުމެން  ގުޅިގެން  ސަލައާ 

ވަޑައިގެން   ވެސް  މިނިސްޓަރު  ހޯމއްެފއެޒާްއާއި  އޮފް  މިނިސްޓްރީ  އަދި  ބއޭވްިފައިވޭ.  އަޅުގަނޑުމެންނަށް 

މއަިގަ ބޯޑުގެ  ޕޮލިސް  ދެން  ބއަްދަލުކުރވެިފައިވޭ.  ބޯޑުން އަޅުގަނޑުމެންނަށް  ޕޮލިސް  އޮތީ  ޝަކުވާއަކަށވްެފައި  ނޑު 

ޕޮލިސްއާ   އޮފް  ކޮމިޝަނަރ  އަޅުގަނޑުމެން  ދެން  ކަމަށް.  ނުކުރއަްވާ  މިނިސްޓްރީން  ކަންކަން  އެދިވަޑައިގަންނަވާ 

މއުައްސަސާގެ ފަރާތުން ޕޮލިސް ބޯޑުން އަދި   3އަޅުގަނޑުމެން މި މއަްސަލައާ ގުޅޭގޮތުން ބއަްދަލުކުރަން. ދެން މި  

އަލީގައި  ހޯމް   މަޢުލޫމާތުގެ  ލިބިފއަިވާ  އަޅުގަނޑުމެންނަށް  ސަރވިސްއިން  ޕޮލިސް  މޯލްޑވިްސް  އަދި  މިނިސްޓްރީން 

އަޅުގަނޑުމެން މި ވަނީ އެ ކަރުދާހެއް ތއަްޔާރުކުރުމަށް ނިންމާފަ. އެ ކަރުދާސް އަސްލުގައި މި އޮތީ ތި ބޭފުޅުން  

ކޮމިޓީގެ،  ބެހޭ  ޚިދުމަތްތަކާ  ސަލާމަތީ  އެއީ  ހުރި    ފުރަތަމަ.  ބޯޑުގައި  ބޯޑާއި  ޕޮލިސް  އަޅުގަނޑުމެން  ހަމަ  އެއީ 

މި   ފަރާތާ ބއަްދަލުކޮށްފައި ފާހަގަކުރވެިފައިވާ ކަންކަން    3ކަންބޮޑވުުންތަކާއި އަދި ހޯމް އެފއެޒާްއާ ބއަްދަލުކޮށްފައި 

ރުދާހއެްގެ ގޮތުގައި  ވަނަ ނަންބަރުގައި އެންމެ ފުރަތަމަ ކަ  10ފއަިލްކޮޅުގައި އެންމެ ފުރަތަމަ މި މއަްސަލައާ ގުޅޭ  

އިދާރީމޒޭުން އަޅުގަނޑުމެން ނޯޓުކުރވެިފައިވާ ކަންކަން މިހާރު މި ހުރީ. ދެން އިތުރަށް އަޅުގަނޑުމެން މި މއަްސަލައާ  

ފަރާތް، މޯލްޑިވްސް ޕޮލިސް ބޯޑު، މޯލްޑިވްސް    3ގުޅޭގޮތުން އަޅުގަނޑުމެންނަށް މި ފާހަގަކުރވެިފައިވާ ކަންކަމާއެކު  

އަ ސަރވިސް  ކޮށްފައިވަނީ  ޕޮލިސް  އެއީ  ބއަްދލަުކުރީ.  ބޭފުޅުންނާ  މި  ވަކިން  އަޅުގަނޑުމެން  މިނިސްޓްރީ  ހމޯް  ދި 

ފެނވިަޑައިގަންނވަަނީ ކިހިނެއްތޯ  ދޭތެރޭގައި  ގޮވައިލުމާ  ބއަްދަލުވުމަކަށް  ބައްދަލުކޮށްލުން،  އއެްކޮށް  ދެން  ؟ އެހެން. 

ގޮތެއް ނިންމުމުގެ އަޅުގަނޑުމެންނަށް އއެްކުރެވިފައި ހުރި    އެހެނވްީމާ، މިހާރު މަޢުލޫމާތުގެ އަލީގައި އަޅުގަނޑުމެން 

ކޮމިޓީގައި   ބޭފުޅުންނާއެކު  މިނިސްޓްރީގެ  ހޯމް  އަދި  ބޯޑު  ޕޮލިސް  ސަރވިސް،  ޕޮލިސް  މޯލްޑވިްސް  ކުރީގައި 

ހުރި އިޝޫސްތަކާއެކު  މިހާރު  މި ވަނީ. އެހެންވީމާ،  މިހާރު  ބޭފުޅުންނާ ވާހަކަދައްކާފައި  މި  ވަކިން    އަޅުގަނޑުމެން 

މި   އޮތް    3އަޅުގަނޑުމެން  ކުރިއަށް  އޭގެ  ނވުަތަ  ހަފުތާ  އަންނަ  މި  ބއާވްަން.  ކޮމިޓީން ސިޓިންގއެއް  ފަރާތާއެކު 

ންނަށް ކޮނވްީނއިެންޓް  ފަރާތާ ވާހަކަދައްކާފައި އަޅުގަނޑުމެ  3ހަފުތާގައި އަޅުގަނޑުމެންނަށް އެކޮޅުން ދުވަހެއް ލިބޭ  

އެ ލަސވްެޓއަިމެއްގައި.  އެންމެ  އަޅުގަނޑުމެން ހެންވީމާ،  ގޮތަށް  ހަފުތާއަށްވާ  އަނެއް  ނޫން  ހފަުތާ  އަންނަ  މި  ގެން 

އަދި  މިހިސާބުން  އޅަުގަނޑު  އާދެ!  ނިންމާނީ.  ގޮތެއް  މއަްސަލއަިގައި  މި  ފަހުން  އޭގެ  ބާއްވާނަން.  ބއަްދަލވުުމެއް 

ހުގެ އެޖެންޑާގައި ހިމަނާނަން.  އެޖެންޑާގެ ދެ އައިޓަމެއް އެބަވޭ. އެ ދެ އައިޓަމަށް އަޅުގަނޑު ދެން މަންޑޭ، ހޯމަ ދވުަ

 ވަނަ ބައްދަލވުުން ނިންމާނަން. 15އެހެނވްީމާ، މިހިސާބުން އަޅުގަނޑު ސަލާމަތީ ޚިދުމަތްތަކާ ބހެޭ ކޮމިޓީގެ 

______________________ 

